
2Marānbingwui lairikli hithāda 
kapi hai,

“Yanglu, Iwui paopho,
Nawui shongfa̱ bhāmi khavai,

MARKWUI
Paokaphā

Johnna Shongfa̱ Bhākhami
Mt 3:1-12; Lk 3:1-20; Jn 1:6-8, 15-36

1 1Var ivarāwui Naomayara , 
Jesu Christawui Paokaphā 

haokaphokna.

Tuihao
Jesuna otram khangatha̱ hi zingkum kathum 
mānga, kha ātam kasha̱kha chili Āna 
otsak kajungkha sākahai kala tamchithei 
kahai lei. Manglā Katharana chitheikhami 
mangā eina Markna Jesuwui tamkachithei 
maningla otsak eina sākahaiwui jungmeida 

kapimiya. Christana kachot kachāng kaphungwui ponglila hānga. Peterna hāshok kahai chi, ā 
thi kahaiwui thili Markna Romewui shitkasangbingli kapi khamina. Tuipong hina Romewui 
shitkasangbingli kajungkha ngachonmiya, kaja A.D. 65 eina thuilaga āthumna rekgakharek 
kajungkha samphanga. Markwui Paokaphā hi A.D. 67-69 maikhali kapiya. Paokaphā hina 
shitkasangbingli katommiya kaja Jesu Christana kachot kachāngli yui haowa da lairik hili 
kapimiya.
Markli John dala hoi (Ots 12:12). Khareli Jerusalemwui Vareshibingna Markwui āva̱va̱wui 
shimli khoruma (Ots 12:12). Khare pao hākashokwui shongzāli Paul eina Barnabasli āna 
ngasovai (Ots 13:4-12). Kha shongzā mapeila ānili horhaiphungda hanung haowa (Ots 13:13). 
Chiwui vāng eina, kakhane shongzāli, Paulna āli mathānphung ngai thuwa, kha āwui 
shimkhur kashok Barnabasna thānphung ngai haowa. Barnabasna Markli thānphungda 
Cyprus, kala Paulna Silasli khuiphungda khangateishong vāhaowa (Ots 15:36-40). Khanaoali 
Mark hi kahāng nganālāk kahaiya rao ngasālui haowa. Ānaolam Paulnala chi mayai (2Ti 4:11).
Markna āwui Paokaphā hi ākhum khani sāda khaiya. 1:1 eina thuilaga 8:30 eina dangda 
Markna Jesu Christawui pangshapwui pongli kapimi. Jesuna sākahai matakkhak kahai 18 
Markna kapimiya, jungkhamei chi ākhum khare hili kapiya. Christana mirin kharing 
kharakwui tungli pangshap lei kaji chili chithei. 8:31 eina thuilaga 16:20 eina dangda, 
Jesuwui kathi, kachizan, kala ringkhaluiwui pongli kapimiya. Markwui Paokaphāli, “Miwui 
Naomayara,” kaji mingpho hi 14 shida samphanga. Jesu Christa hi Varivarā kala mikumo 
ākha sāda Āwui pangshap pongli china chitheimiya. “Miwui Naomayarana,” kachot kachāng 
phung phalugra da Markna chitheimiya. Āli “otram ngatha̱mi ngasak khavai kharā maningla 
kha Ābāna otram ngatha̱mi khavai, kala kajungkhawui vāng ngadangman sāda Āwui mirin 
jigatmi khavai kharāna,” (10:45).
Jesuna Āwui sākhangathabingwui vāng kachot kachāng phungmiya, kala āthumlila kachot 
kachāng phung khavai hogakhuina. Kha Āna kachot kachāngli khayui chithāda āthumlila yui 
ngasakra.

Tuizan
I. Jesuna kharing kharak saikorawui tungli pangshap khalei (1:1-8:30)
II. Christawui kathi, kachizan, kala ringkhalui (8:31-16:20)

Kapime: John Mark
Samkaphangbing: Romewui 

shitkasangbing
Ātam: A.D. 67-69

lamhāngli thānvā haowa. 13Āna 
chili zimiksho hangmati thang 
kapam tharān, Satanna Āli suiya. 
Ramsābingli ngayurpama kala 
kaz ing raobingna Āl i  ot ram 
ngatha̱mi.

Jesuna Otram Ngatha̱ Kaphok
Mt 4:14-17; Lk 4:14-15

14Joh n l i  phā topl i  t u k na r 
kahaiwui thili, Jesuna Galileeli 
Varivarāwui wungram paokaphā 
h ā shok t a ,  15 h ā ng a ,  “Āt a m 
ungshung haira, kala Varivarāwui 
wungram nganaishun hai ra. 
Ning ngateilu, paokaphā chili 
shitsanglu.”

Sākhangatha Kharebing
Mt 4:18-22; Jn 1:35-51

16Galilee ngayipheili zat ta 
leilakha, Āna Simon kala āgato 
Andrewna ngayilungli khāilan 
horkapam chi thei; kaja āni khāi 
kabhā mina. 17Chieina Jesuna 
hānga, “Ithi shurlu, Ina nanili 
mi kabhā mi onngasak haora.” 
18Hengsāda, ānina khāilan hor 
hailaga Āli shurthua.

19Āna chiwui eina khavāmeinak 
k a j i  e i n a ,  Z e b e d e e w u i 
naomayara James eina āgato 
Johnna ra̱huikhonglungli khāilan 
chiphosai. 20Hengsāda Āna ānili 
hoi, chieina āvāva̱ , Zebedee 
kala masāgakhuiya raobingli 
ra̱huikhongli nothāhai phungda Āli 
shurthua.

Makathar Manglā 
Kashamkashok

Lk 4:31-37
21 C h iw u i  t h i l i  ā t hu m n a 

Capernaumli vāhaowa, kala 

Nali reda ina chihorāra.
3Kachikathā lamhāngli 

khavao ākhon,
‘PROHOwui shongfa̱ bhālu;
Āwui shongfa̱ ngatar 

ngasak'lu.’ ” 

4John Ra̱hikmena lamhāngli 
ra̱hikmiya kala ning ngateida morei 
pheo khavai ra̱kahikwui āpongli 
pao hāshok zatsai. 5Chieina Judea 
ngalei kala Jerusalemwui eina 
kharābing saikora āli vāsamphanga 
kala āthumwui morei hāngphatta 
Jordan kongli  āna r a̱h ikmi. 
6Johnna wuthāwui phahon ngavai 
kala sāhuiwui shāneira̱ nei, kala 
khao eina khararwui khuira̱ āwui 
kashak-kazāna. 7Āna hāshokta 
hānga, “Ili pangshap reikhameiya 
iwui thili rāra, ina pāmzangda 
Āwui pheihop khara̱ eina dangda 
makhalāthuk mana. 8Ina nathumli 
tar a̱ eina r a̱hikmi, kha Āna 
nathumli Manglā Kathara eina 
ra̱hikmira.”

Jesuli Ra̱hikkhami
Mt 3:13-17; Lk 3:21-22; Jn 1:31-34

9Āt am ch itha rān h ithāda 
r ā s h o k a ,  G a l i l e e l i  k h a l e i 
Nazarethwui eina Jesuna rai, kala 
Āli Johnna Jordanli ra̱hikmi. 
10Āna tara̱wui eina shok ngasha̱da 
kazingram shoda, Manglāna nāsha̱ 
thāda Āwui tungli tākapa̱ thei. 
11Kala kazingramwui eina ākhon 
ākha vaotai, “Na Iwui khaluma 
Naomayarana, Ina Nali ningyāng 
unglāka.”

Jesuli Kasui
Mt 4:1-11; Lk 4:1-13

12Hengsāda Manglāna Āli 

chieina āthumna Jesuli āwui 
maram hengsāda hāng haowa. 
31Chieina Ā na rā laga āw ui 
pāng singkhuida khāngmathota, 
ngalāngda kakharur chi vān haoda, 
āna āthumli otram ngatha̱mi.

32Ngazinshong, zimik katun 
eina āthumna kagazā kala kameo 
kazangbing katonga Āw uil i 
khuirai. 33Keinung chiwui mi 
saikorana khāmongli rākazipa. 
34Chieina Āna kazātyur ngatateida 
kagazā mi kajungkhali raimi kala 
kameo kajungkha kashamshoka. 
Kala  Ā na kameobing ch i l i 
mamatui  ngasak mana kaja 
āthumna Āli thei.

Galileeli Hākashok
35Ngat hor t hā k v a̱ ,  k a z i ng 

m a t h a n g  r a n g l a k h a ,  Ā n a 
ngakarthuida ngachākyāng kahai 
āpamli vāda seihā sai. 36Simon 
kala āli ngasokasābingna Āli 
bhāvai. 37Samphang kahai eina 
Āli hānga, “Mi saikorana Nali 
bhāda lei.”

38Kha Āna āthumli hānga, “Pao 
hāshok khavai kha̱ kateibinglila 
vāhaosa, kaja Chiwui vāng Ina 
kharāna.”

39 Ā n a  G a l i l e e l i  k h a l e i 
synagogue saikorali pao hāshokta 
kameola kashamshoka.

Pharrei Kagazāli Raikhami
Mt 8:2-4; Lk 5:12-14

40Phar rei kagazā mi ākha 
Jesuwuili rākhukti zangda, Āli 
ngakaoda poi, “Nana tharmi 
ngai'kha ili tharmi shapa.”

41Lumashan haida Jesuna āpang 
katingshokta vāsāza̱da hānga, “Ina 
tharmi ngaiya, thar haolu.”

Sabbath♦ thang hengsāda Āna 
synagogueli♦ zanglaga tamchithei. 
22Mibingna Āwui tamkachithei 
shālaga matakkhak haowa; Kaja 
āyin kathembingwui mathāla 
sāshap pangshap eina  Ā na 
tamchithei.

23Ātam chitharān āthumwui 
synagogueli makathara manglā 
kazanga mi ākha leisai. Āna 
vaoshokta, 24hānga, “Nazarethwui 
Jesu, ithumli masheikhaut'lu! 
Ithumna Nal i  k h i  sāhaoda? 
Nana ithumli sāshimān ngasak 
k hava i  k ha r ā lā?  Na  k h ibā 
khala kaji ina thei, Varivarāwui 
Tharkhamathenga chi Nalāka!”

25Kha Jesuna khararda āli 
hānga, “Kasaikha pamlu, kala 
āwui eina shok haolu!”

26Chieina makathara manglā 
china āli nganurkazāmlaga ākhon 
panglāk eina vaoda āwui eina 
shok haowa. 27Chiwui thili āthum 
saikora matakkhak haoda, āthum 
ākha eina ākha ngahān ngarokta, 
hānga, “Hi khi khala? Hiya 
kachikathā kadhara tamkachithei 
k hala? Kaja pangshap eina 
ngasoda Āna makathara manglāli 
kasoi chieina āthumna Āwui 
kahāng nganai.”

28Hengsāda Āwui pao Galilee 
luinganai saikorali ngayaovā 
haowa.

Kajungkhali Raikhami
Mt 8:16-17; Lk 4:38-44

29 C h iw u i  t h i l i  ā t hu m n a 
synagoguewui eina shoklaga, 
James eina Johnli ngayurda, 
hengsāda Simon eina Andrewwui 
shimli vāzanga. 30Chitharān 
Simonwui āneeva̱ kharurda pisai, 

7“Khiwui vāng eina mibā hina 
hithāda, Varivarāwui mingli 
hāngkhamashāt khala? Varivarā 
m a n i n g l a  k h i b ā n a  m o r e i 
pheomishap khala?”

8 K h a  he ng s ā d a  Je s uw u i 
manglāna āthumwui kaphaning 
chi thei haoda āthumli hānga, “Khi 
sāda nathumwui ningli sa̱ra̱sa̱rāli 
khala? 9Sheikashabāli, ‘Nawui 
morei pheomi haira,’ da kahāngna 
pa i mei r a k ā ,  ‘Nga k a r t hu i lu 
nawui pet khuiphungda zatulu,’ 
kajina paimeira khala? 10Kha, 
Miwui Naomayarana okathui 
hili morei pheomi shapa kaji hi 
nathumna thei khavaina,” Āna 
sheikasha̱bāli hānga, 11“Ina nali 
kahāngna, ngakarthuilu, nawui 
pet khuiphungda shimli ungulu.” 
12Hengsāda āna ngakarthuilaga, 
āwui pet khuiphungda āthum 
katongawui mangāli shok haowa, 
āthum saikorana chi kathei eina 
matakkhak haoda Varivarāli 
masot mida hānga, “Ithum hikathā 
matheilāk ranga!”

Levili Kaho
Mt 9:9-13; Lk 5:27-32

13Je su na  ngay iphe i shong 
hanvāluishita; kala yārui saikora 
Āli rāda, Āna āthumli tamchithei. 
14Āna zatta leilakha Alphaeuswui 
naomayara, Levina khāshinā 
khalokpamli pamkasā thei. Jesuna 
āli hānga “Ithi shurlu.” Chieina āna 
ngakarthuida Āli shurthuwa.

15Chitharān hithāda rāshoka, 
Āna Leviwui shimli phāshak 
phāza̱lakha khāshinā khalokbing 
k a l a  m o r e i  k a p h u n g b i n g 
kajungkhana Jesu eina Āwui 
sākhangathabingli phāzāruma, 

42Tui chi kahāng ngasha̱da 
khangaphār chi shimān haida 
tharchao haowa. 43Jesuna saklāk 
e ina  n ing mi  ka la  ch ihoda , 
44āli hānga, “Hi khibākhali 
mahānglāk lu;  k ha shar val i* 
vāchitheilu, kala Moseswui āyin 
āthi shurda nali tharmi haira kaji 
āthumli shākhi sāda vājigatlu.”

45     1  Kha āna shoklaga pao chi 
phongshar eina vaomalānda 
ngayao haowa, chieina Jesu 
phonglāk eina keinungli mazang 
pai thuda lamhāngli pamzat 
haowa; chithālala āpam kajiva̱wui 
eina mibingna Āwuili rai.

Jesuna Pheokhami 
kala Raikhami
Mt 9:1-8; Lk 5:18-26

2 1Zimiksho kashānglaga, Āna 
Capernaumli ungluishita, 

kala Ā shimli pamda lei kaji 
āthumna shāhaowa. 2Hengsāda 
mi kajungkha rākazipta shimlung 
ngazihaida khāmong phei eina 
dangdalila manganing pai thuwa. 
Chieina Āna āthumli pao chi 
hāshoka. 3Mibingna Āli kharā 
tharān, sheikasha̱ ākha mi matina 
ngazonrai. 4Yārui jungnā haoda 
Āwui ngalemli makhuivā pai 
thuda Āna pam khavai āngazungli 
shimtung lānphutlaga sheikasha̱ 
mibā chili āwui pet eina chihotai. 
5Jesuna āthumwui shitkasang chi 
theilaga sheikasha̱bā chili hānga, 
“Inaomayara, nawui morei pheomi 
haira.”

6Chili leikasā āyin kathembing 
china āthumwui ningli majuka, 

* 1:44  Sharva : Hi templewui ālungli 
shārpahorwui otsin singmeli kahāngna. Sharva 
dala shichina.

kadhara chonsā chi khangakhun 
chitharān, kakāk chi zakshi 
meikhār haowa. 22Kala khibānakha 
drakhādheira̱ ānui chi kachama 
sāhuishonli mathaihai mana, 
chithāni kaja, sāhuishon chi 
ngawok khaida drakhādheira̱ chi 
sātha̱ haora kala sāhuishon chila kai 
haora. Kha kadhara drakhādheira̱ 
chi kadhara sāhuishonli sangki 
kajina.”

Jesu Sabbathwui Proho
Mt 12:1-8; Lk 6:1-5

23Chitharān hithāda rāshoka, 
Sabbath zimiksho Āna luivāk vai, 
kala āthumna zatmamānda leilakha 
Āwui sākhangathabingna māmazhan 
mazok khui phokuwa. 24Chieina, 
Phariseebingna Āli hānga, “Yanglu, 
khi sāda Sabbath zimiksholi sākashāra 
ot chi āthumna sāhao khala?”

25Kha Āna āthumli hānga, “David 
kala āli ngasokazatbingna thaichām 
haida khi sākhala kaji nathum 
mapālāk ranglā: 26Abiatharna sharva 
ākhoka sāda leilakha, sharvabing 
maningla shai kashāra, dharjigat 
kahaiya ngasokhami khamui chi 
kathāda āna Varivarāwui shimli 
zanglaga khuishai; kala kathāda 
āli ngasokazatbinglila mishai hao 
khala?”

27Chieina Āna āthumli hānga, 
“Mikumo hi Sabbathwui vāng 
kasem maning mana kha Sabbath 
hi mikumowui vāngna. 28     2  Chiwui 
vāng eina Miwui Naomayara chi 
Sabbathwui Proholāka.”

Sabbath Thang Raikhami
Mt 12:9-14; Lk 6:6-11

3 1Chieina Jesuna synagogueli 
zangluishita, chili āpāng 

kaja āthum kajungkha leisai, 
kala āthumna Āli shurzata. 
16Āna khāshinā khalokbing kala 
morei kaphungbingli phāshak 
ph ā z ā k ha r u m ch i  t he i l aga 
s h i y a n c h i k a n  k a t h e m b i n g 
k a la  Pha r i seebi ng na  Āw u i 
sākhangathabingli hānga, “Kathāda 
Āna khāshinā khalokbing kala 
morei kaphungbingli phāzārum 
khala?”

17Jesuna chi kashā eina āthumli 
hānga, “Bhasā khamathā miwui 
vāng kha̱nong makannā mana kha 
kagazābingwui vāng kannai. Ina 
khamashungbingli hokhavai kharā 
maningla kha morei kaphungbingli 
hokhuida ning ngatei ngasak 
khavai kharāna.”

Kakhumwui Pongli Khangahān
Mt 9:14-17; Lk 5:33-39

18Johnwui sākhangathabing 
eina Phariseebingna khumda 
leisai. Chitharān āthumna Āli 
rāhānga, “Khiwui vāng eina 
Johnwui sākhangathabing eina 
Phariseebingna khumlaga, Nawui 
sākhangathabingva makhuma 
khala?”

19Chieina Jesuna āthumli 
hānga, “Mākkhām kahaibāna 
ngasopamda leilakha mākkhām 
kahaiyawui ngasotnaobing khum 
pairalā? Mākkhām kahaiyana 
ngasopamda leilakha eina dangda 
āthum makhum pai mana. 20Kha 
mākkhām kahaiyali āthumwui 
e i n a  k hu i k a t hu i  z i m i k sho 
rārāsāra, zimiksho chili āthumna 
khumnaora.

21 “ K h ib ā n a k h a  k a ch a m a 
kashan kachonli kadhara chonsā 
matāksang mana; tāksang'kha 

Āli sāza̱khui khavai ngaheirai. 
11Ma katha ra  Manglābi ng na 
Āli theida ngakhumzanglaga 
vaoshokta hānga, “Na Varivarāwui 
Naomayarana.” 12Kha mibingna Ā 
khibā khala da mathei khavai Āna 
āthumli saklāk eina ningmiya.

Sākhangatha Tharāda Khani
Mt 10:1-4; Lk 6:12-16

13Je s u n a  k aphu ng l i  k a i , 
kala Āna hokhuiki kajibingli 
hokhui, chieina āthumna Āthi 
shurkai. 14Āli ngayurzat khavai 
kala ch ihovāda pao hāshok 
khavai āthum paokazata tharāda 
khanili Āna kabangkhui. 15Kala 
kagazā raikhamiwui kala kameo 
kashamkashokwui pangshap 
lei khavai āthumli kabangkhui. 
16Āthum tharāda khani chiya: 
Simon, Jesuna āli Peter phokmi, 
17Zebedeewui naomayara James 
kala āgato John, ānili Boanerges 
phok mi,  ch iw ui  kak halat a , 
“ K a z i n g  K h a n g a s h u m w u i 
Naongarā,” kajina, 18Andrew, 
Philip, Bartholomew, Matthew, 
Thomas, Alphaeuswui naomayara 
James, Thaddaeus, Zealot♦ kaho 
Simon, 19kala Āli yorkazābā Judas 
Iscariot. Chiwui thili āthumna 
shim ākhali vāhaowa.

Jesu Eina Beelzebul
Mt 12:24-30; Lk 11:14-26

2 0 C h i w u i  t h i l i  y ā r u i 
rākazipluishita, kala jungnā haida 
āthum mazāpai thuwa. 21Āwui 
khangavapbingna chi kashā tharān 
Āli tukkhui khavai vai kaja, “Ā 
bāhaira,” da āthumna hānga.

22Jer usalemwui eina katā 
shiyanchikan kathembingna, 

she i k a sh a̱  m i  ā k ha  le i s a i . 
2Chieina āthumna khayon phen 
khavai, Jesuna Sabbath thang āli 
maraimini khala da ra̱yang pama. 
3Āna pāng sheikasha̱bāli hānga, 
“Ngakar thuida mangāshongli 
nganinglu.”

4Kala āthumli hānga, “Sabbath 
zimiksholi kaphā sāngayika 
zakkashi sāngayi khala, mirin 
kanmi ngayikā sāthat ngayi 
khala?” Kha āthum kasaikha 
pamser  haowa.  5Āthu mw ui 
wuklung khamarar chi theilaga, 
khanang haoda malungvātlāk eina 
āthumli ngareivā hailaga mibā 
chili, “Napāng kating shoklu,” 
da hānga. Chieina āna kating 
kashok eina lākkhashongwui 
thāda phāchao haowa. 6Hengsāda 
Phariseebingna shokta Herodwui 
mijangbingl i  vāhaowa, kala 
mamayā mada kathāda Āli shimān 
ngasaksi khala da ngakukthui 
haowa.

Mi Kajungkhana Jesuli Kashur
Mt 12:14-16

7Jesuna, Āwui sākhangathabingli 
ngasoda ngayipheivāk ngalanvā 
haowa. Chieina Galileewui eina 
hakkhamahā yārui āshangva̱na 
Ā l i  shu r za t a .  K a la  Judea , 
8Jerusalem, Idumea, kala Jordan 
vāklaida khalei, kala Tyre eina 
Sidonwui luinganaiwui eina 
mibing kajungkhana, Āna sākahai 
otsak saikora shālaga, Āthi 
shurvai. 9Chieina yāruina Āli 
mapuir uikham khavai Āwui 
sākhangathabingli ra̱huikhong 
ākha ngarānhaisā khavai hānga. 
10Kaja mi kajungkhali raimi 
haoda, kazāt khalei kajiva̱na 

33Kha Āna āthumli ngahānkāda, 
hānga, “Ishāva̱ kala Ichināngarā 
khibālong khala?”

34Ā l i  k u i ma re id a  kapa m 
āthumli yangung-yangvāda hānga, 
“Yanglu, Ishāva̱ kala Ichināngarā 
h i l i  l e i l i !  35      3   K a ch i k a t h ā n a 
Varivarāwui ningkachāng sā'kha 
chi Izarva̱, Ichināngarā kala 
Ishāva̱na.”

Āthā Khayhaowui Chānjam
Mt 13:1-23; Lk 8:4-15

4 1J e s u n a  n g a y i  p h e i l i 
tamchitheiluishita. Chieina 

yārui kajungkha rākazip haoda 
Āna tara̱ tungli ra̱huikhongli 
kāpama, kala yārui hupva̱na 
ngayishong ngareivāda ngaleili 
pama. 2Chieina Āna chānjam 
kajungkha ngapheida tamchithei, 
k a la  h i t hā d a  t a mch i t he id a 
hānga: 3“Nganālu! Yanglu, āthā 
khayhaowa china āthā yhao khavai 
vai. 4Kala hithāda rāshoka, Āna 
yhaoda leilakha, kaikhana shongfa̱ 
phei l i  t āzangda yongkazata 
vānaobingna rāngayāzā haowa. 
5Kaikhana ngalei kajungkha 
makhalei, ngalung pamli tāzangda, 
ngalei mathuk thuda thāklāk 
eina kharshoka. 6Kha zinghām 
kasā chitharān āngayung malei 
thuda ngahui haowa. 7Kateina 
ka̱shātrong ngachaili tāzangda 
ka̱shātrongbing chi reikasang eina 
yikthat haoda ādhei mamadhei 
thuwa. 8Kala kateina ngalei 
katumpamli tāzangda kharshoka 
kala haksangda, ādheila madheida 
mayāsanga, ā rong kaikhana 
thumrārā, kaikhana hangtharuk, 
kala kaikhana shāshā madheiya.”

9Chieina Āna āthumli hānga, 

“Jesuli Beelzebub kazangna,” 
kala, “Āna Kameo ākhavā chiwui 
pangshap eina kameobingl i 
kasham kashokna,” da hānga.

23Chieina Āna āthumli hokhuida 
chānjam tui eina hānga, “Kathāda 
Satanna Satanli kashamshok paira 
khala? 24Wungram china khalatta 
mamayā ngarokla ngakai hai'kha 
wungram chi manganing pai 
mana. 25Kala shim china khalatta 
mamayā ngarokla ngakai hai'kha 
shim chi manganing pai mana. 
26Satanna ā khalatta mamayāla 
sākhaikha ā manganing pai mana, 
kha shimān haora. 27Khibānakha 
kapanga miwui shimli zangda 
āwui lan mangapon pai mana, 
kha reda kapanga mi chili khalap 
hai'kha āwui shim ngapon paira. 
28Kajangkhat eina Ina nathumli 
kahāngna, miwui naongarāna morei 
kasā saikora, kala Varivarāwui 
mingli hāngkhamashāt tui matuilala 
pheomi serra. 29Kha Manglā 
Katharali hāngkhamashāta mi chili 
thot kajida mapheomilāk mara, kha 
thot kajida āwui tungli khayonwui 
bichār kadang mavai mana.”

30Khikhala jila āthumna, “Āli 
makathara manglā kazangna,” 
da hānga.

Jesuwui Āva̱ Eina 
Āchināngarāna

Mt 12:46-50; Lk 8:19-21
31C h iw u i  t h i l i  āv a̱  e i n a 

Āgatongarāna Jesuwuili rārāsai, 
āthumna āyārli nganingda leilakha 
Āli hokhavai chihovai. 32Yāruina 
Āli kuinamda pamsai, chieina 
āthumna hānga, “Yanglu Nava̱ kala 
Nagatongarāna Nali bhāda āyārli 
leida lei.”

ngachaili yhaokasangbing chi 
hina: āthumna tui chi shai, 19kha 
okthot chiwui malungkharing, 
lanli khangamar kala khangatei 
wotli khangamar chi kharā eina 
tui chi shangthat haoda, ādhei 
mamadhei thuwa. 20Kha ngalei 
katumpamli yhaokasangbing chi 
hina: āthumna shālaga tui chi 
khuisanga, kala ādhei madheida, 
kaikhana thumrārā, kaikhana 
hangtharuk, kala kaikhana shāshā 
madheiya.”

Meishongli Khaleiya Thaomei
Mt 5:15-16; Lk 8:16-18; 11:33-36

21 C h i l i  l ā n g d a  J e s u n a 
āthumli hāngluishita, “Thaomei 
shā rlaga lu k eina k hum hai 
kasailā, maning'kha petzingkhurli 
haikasailā? Thaomei chi hor khavai 
meishongli mahai maralā? 22Kaja 
maphongshokla thum haoki kaji 
maleilāk mana, kala matheimara 
da thum kahai maleilāk mana 
kha kahorli phongshokser ra. 
23Shākhavai khanā kakābing china 
nganākhui ranu.”

2 4 Ā n a  ā t h u m l i  h ā n g a , 
“Nathumna nganākhui kahai chi 
hengsanglu. Nana khān kadam 
chi tākam eina nalila damra, 
ka la  shāgak huiya nathu ml i 
mataimeida mira. 25Kaja khaleia 
mili jungmeida ngarormira, kha 
makhaleibālia leikasā chila āwui 
eina khuithui haora.”

Āthā Reikasangwui Chānjam
26Āna hānga, “Varivarāwui 

wungram hiya mi ākhana ngaleili 
āthā horkasang kathāna, 27kala 
ngayā pilaga ngathor kathui eina 
āthā chi kathāda kharda haksang 

“Shākhavai khanā kakābing china 
nganākhui ranu.”

Chānjam Pheikhamasān
10Ā māng leilakha, sākhangatha 

t h a r ā d a  k h a n i  k a l a  Ā l i 
khangasobingna chānjam chiwui 
pongli ngahāna. 11Āna āthumli 
hānga, “Varivarāwui thum kahaiya 
wungramwui āpong chi thei 
khavai nathumli mi haira; kha 
khangateibinglia chānjam eina 
hāngkachitheina.

12“Kaja Isaiah marānna hānga,

‘Āthumna thatheilala 
matheishingkhui mara,

Shāshālala mashāshingkhui 
mara,

Maningsija āthumna 
ngareiungda

Āthumwui morei pheomi 
hairara.’ ” 

13Je su na  ā t hu m l i  hā nga , 
“Chānjam hi nathum matheikhui 
malā? Thākha chānjam katonga 
kathāda theikhui paira khala? 
14Khayhaowana tui chi yhaosanga. 
15Hibing hi khayhaoli shongfa̱li 
tātung kahai tui china: āthumna 
kashā eina ngalāngda Satanna 
āthumwui wuklungli yhaosang 
kahai tui chi rākhuithui haowa. 
16Chi tākam eina ngalungtungli 
tākatungbing chi hina: āthumna 
tui chi kashā eina ngalāngda 
mathānthup khuisanga; 17kha 
āthum khalattawui āngayung 
maleithuda ātam kasha̱khawui 
vāng maya. Khaleilaga, tui chiwui 
vāng eina kachot kachāng kala 
rekgakharek rākhareoda āthum 
phei ngaphok haowa. 18Ka̱shātrong 

ra̱huikhong ākha̱nukvāk khumqui 
sanglaga pisai. Chieina āthumna 
Āli mathot khuida hānga, “Ojā, 
ithum shimān haoki kaji Na 
mangarin khamila?”

39Chieina Āna ngakarthuida 
siphan chili kaharda ngayi chili 
hānga, “Chingri va̱ri haolu!” 
Chieina siphan chi ngasāmda 
Chingri va̱ri haowa.

40Āna āthumli hānga, “Khi 
sāda nathum hiyākha ngachee 
khala? Kathāda nathum shitkasang 
maleithu khala?”

41      4  Ch ieina āthum ngachee 
ngachālāk haoda ākha eina ākha 
hāngaroka, “Hiya khibā khala, 
masi kala ngayi eina dangda Āwui 
kahāng nganāli!”

Kameo Kazanga 
Ākhali Raikhami
Mt 8:28-34; Lk 8:26-40

5 1Chiwui thili āthumna ngayi 
vāklaida khalei Gadarenes 

kaho āpam chili vāshoka. 2Āna 
r a̱huikhongwui eina kashok 
chitharān, hengsāda makathara 
manglāli khangaso mi ākha 
chikhurpam shong eina rāngaroka. 
3Āna chikhur pamli pama kala 
khibānakha āli marihuishon einala 
manar hairar mana.

4K aja  ā l i  z u r t h i ng  k a la 
marihuishon einala kajungkha 
shida nar kahaina, kha zurthingla 
ā n a  s ā k h a i s e r  h a o  k a l a 
marihuishonla sāshatser haoda 
khibānaka āli marākrar mana. 
5Kala ngashun ngayā mateila, 
kaphungtungli kala chikhur pamli 
vaoshang-vaotāda ā khalat ta 
ngalung eina katatkazama.

6Kha āna Jesuli khatāda kathei 

khala kaji āva mathei mana. 28Kaja 
ngalei khalatana madhei ngasakta 
remeikapta ānāh, chiwui thili āon 
kala chiwui thili māmazhan tai. 
29Chieina māhā rāuda, min kahai 
tharān, hengsāda chānggui eina 
hātkhui.”

Kayānghanthāwui Chānjam
Mt 13:31-32; Lk 13:18-21

30Āna hānga, “Varivarāwui 
wungram hiya khili ngaruini 
khala? Lha, khi chānjam eina 
ithumna ngadamsi khala? 31Hiya, 
ngaleili khalei āthāwui ngachaili 
kateowa kayānghanthā, ngaleili 
yhaosang kahai kathāna; 32kha 
yhaosang kahai tharān, āthā chi 
kharshokta hakmeikap kaji khawo 
yur ngasā haowa, āphāng kahahak 
shokta, kazingli yongkazata 
vānaobingna chiwui khaya̱li āthip 
sāda rāngasāmkhui.”

33Āthumna theishingkhui kapai 
eina dangda, hithāda Āna chānjam 
tui kajungkha eina āthumli hāng 
chithei. 34Chānjam maningla 
āthumli matamchithei mana. Kha 
āthum māng kapam tharān, Āna 
sākhangathabingli chiwui kakhalat 
saikora meisā eina hāng chithei.

Jesuna Siphan-zingrot Kakhām
Mt 8:23-27; Lk 8:22-25

35Chithang ngazin, Āna āthumli 
hānga, “Ithum lākhashong kāusa.”

36Yā r u i l i  no t hā  ha i l aga , 
ā t hu m na  Ā l i  r a̱ hu i k hong l i 
dongrumlaga zat haowa. Kala 
khangatei ra̱huikhong kateobingla 
ngasozatsai. 37Chitharān siphan-
zingrot panglāk eina ngasha̱ungda, 
ra̱huikhongli tara̱ ngaphaosangda 
pemki jihaowa. 38Kha Jesuva 



10    |    Mark 5:7 

āthumwui āpam chiwui eina 
thuimi haolu da pophokuwa.

18Jesuna ra̱huikhongli kāgadong, 
eina kameo zang kasābā china 
ngasorākada poi. 19Kha Jesuna 
mamayā mana, kala ngahānkai, 
“Shimli nawui ngasotnaobingli 
ungda, Prohona nali kayākha 
lumashanmi khala kala kayākha 
hakmahāda sāmi haira khala kaji 
ungda vaomalānlu.”

20Chieina āna Decapolisl i 
unglaga Jesuna āli sāmi kahai 
saikora chi hāshoka, kala saikorana 
matakkhak hai.

Sha̱naoli Raikhami Kala 
Kashāngawui Naongalāva̱

Mt 9:18-26; Lk 8:41-56
21Jesuna r a̱huikhong eina 

ngayi vāk laida huikāluishit 
kaji tharān, Āna ngayi pheili 
leilakha yārui kajungkhana Āli 
kuinamda rākazipa. 22Kala yanglu, 
synagoguewui ākhavā ākha, 
Jairus kaho mibā china rālaga 
Jesuli kathei eina Āwui pheili 
ngakhumzanglaga, 23saklāk eina 
poda hānga, “Inao ngalāva̱ kathi 
mayuk eina pida lei, rāda Napāng 
kharāparza̱milu, chithākha āli 
kagazāwui eina ngadangkhuida 
ringra.”

24Chieina Jesuna āli ngasovai, 
kala yārui kajungkhana Āli 
puiruizata. 25Chitharān zingkum 
tha rāda k han i  āshee ngaya̱ 
kahaiva̱ sha̱nao ākha leisai, 
26āna khalalei zangser hailaga 
kha̱nong kajungkhali chotlāk eina 
ngahāzat sālala, maphāsangla 
zakshimei mamāna. 27Āna Jesu 
leida lei kaji kashā eina yārui 
ngachaili Jesuwui kha̱nukli rāda 

eina ngasamvālaga khoruma. 7Kala 
āna panglāk eina vaoda hānga, 
“Juikhamataiya Var ivarāwui 
Naomayara, Jesu, ina Nali khi 
sāhaoda? Varivarāwui mingli 
kapona, kaja ili marekkharekmi 
alu.”

8Khikhala jila, Āna, “Makathara 
manglā, mibā chiwui eina shok 
haolu,” da āli hāng haira sai.

9Chieina Āna āli ngahāna, “Nali 
khibā ho khala?” Chieina āna 
ngahānkāda, hānga, “Ili Legion 
hoi, kaja ithum kajungkhaya.” 
10Kala Āna ram chiwui eina 
āthumli makashamshokmi khavai 
saklāk eina Āli poi. 11Chitharān 
chiwui kaphungphei ngalemli hok 
āshangva̱ homzatsai. 12Chieina 
kameobing china Āli poda hānga, 
“Ithumli hokbing chili zang khavai 
kachihovāmilu.”

13Chieina, Jesuna ngalāngda 
āthumna kapo ch i  mayāmi. 
Chieina makathara manglābing 
chi shoklaga, hok āshangva̱ chili 
vāzang haowa (hok thing khani 
shakha leisai); kala hokbing chi 
āmaitarenli ngaheitālaga ngayili 
tāzangda hikthatser haowa.

14 Hok  k a hombi ng  ch i n a 
yāmungda, shok kahai otshot chi 
keinung kala ramli ungvaowa. 
Chieina āthumna khi shok hao 
khala da vāyanga. 15Āthumna 
Jesuwuili rāda, legion kaho 
kameo zangkasā mibā chi ning 
mathingrik eina kashan-kachon 
mathāsek ngavailaga pamkasā chi 
theilaga; ngachee haowa. 16Otshot 
chi katheibingna kameo kazang'bā 
eina hokbing chili kathāda shok 
hao khala kaji mibingli hāng 
chithei. 17Chieina āthumna Āli 

chapngachāda leikasā thei. 39Āna 
shimlungli zanglaga, āthumli 
hānga, “Khiwui vāng khanangda 
ngaun ngasaksā khala? Nao hi 
kathi maning mana, kha kapina.”

4 0 C h i e i n a  ā t h u m n a  Ā l i 
mana̱shiya. Kha Āna āthumli 
kayāngli shok ngasak kahaiwui 
thili, nao chiwui āva̱ eina āvāva̱, 
kala Āli ngasokazatbingli thānlaga 
nao chipet kahaishong zanga. 
41Chieina Āna nao chiwui pāng 
singkhuida āli hānga, “Talitha, 
cu m i ,”  ch iw u i  ka k hala t va , 
“Lanuinao, Ina nali kahāngna, 
thuilu,” kajina.

42Hengsāda, lānuinao china 
ngakarthuilaga zatua, kaja nao 
chi zingkum tharāda khani haira 
sai, chieina āthum matakkhaknā 
haowa. 43     5  Kha Āna khibākhali 
mahāng pailāk marada āthumli 
ning mi, kala nao chili shai khavai 
khami hao ranu da hānga.

Nazarethli Jesuli Makhamayā
Mt 13:54-58

6 1Jesuna āpam chiwui eina 
shoklaga Āramli unghaowa, 

kala Āwui sākhangathabingla Āthi 
shurvai. 2Sabbath zimiksho kharā 
eina Āna synagogueli tamchithei 
phokuwa. Mi kajungkhana chi 
shālaga matakkhak haida hāng 
ngaroka, “Mibā hina tamkachithei 
hi kachiwui eina samphang khala? 
Hikathā thangmet hi khibāna 
mida, Āwui pāngna hiyākha 
hakkhamahā ot sāshap hao khala! 
3Hi Marywui nao, lha James, 
Joses, Judas, kala Simonwui āma 
mistrybā chi maning malā? Kala 
Āwui āzarvāngarā ithumli hili 
ngayurkapam maning malā?” 

Āwui phahon kathumli rāsāza̱ya. 
28Khikhala jila, “Ina Āwui phahon 
katumli vāsāza̱gakhui māngnala 
ngadangk hui lāk ra ,”  da  āna 
majuka.

29 He n g s ā d a  āw u i  ā s h e e 
khangaya̱ theng haowa, kala āwui 
bhasāli khangashei vān haida rai 
haira kaji āna thei.

30Chieina ngalāngda Jesuna 
Āwui eina pangshap shok haira kaji 
thei haoda, yāruili ngareiungda 
hānga, “Khibāna Iwui kachonli 
sāza̱ khala?”

31Kha Āwui sākhangathabingna 
hānga, “Nali yārui hiyākhana 
puiruikazat theilaga, kathāda, ‘Ili 
khibāna sāza̱ khala?’ da hāngli.”

32K hibāna khala ,  da Āna 
kapeiu ng-kapeivāda  yanga . 
33Chieina sha̱naobāva̱ china 
s h o k  k a h a i  c h i  t h e i l a g a , 
ngacheerarang eina kathiriri rāda, 
khukthizanglaga khamashung 
saikora chi rāhānga. 34Kala Āna 
āli hānga, “Naongalāva̱, nawui 
shitkasangna nali rai khangasakna, 
chingri eina ungulu, mangasheilui 
ranu, phā hao ranu.”

35Āna matui mahungda leilakha, 
synagogue ākhavāwui shim eina 
mi kaikha rāda, hānga, “Nanao 
ngalāva̱ thi haira. Khi sāda Ojāli 
sheikhaut sāsi khala?”

3 6 K h a  h ā n g d a  k h a l e i 
tui chi Jesuna shāngasha̱da, 
synagoguewui ākhavā chili hānga, 
“Mangachee'lu; shitsangmalu.”

37Āna Peter, James kala āwui 
āgato John, maningla khibākhali 
mashur ngasak mana. 38Chiwui 
thili Āna synagogue ākhavāwui 
sh i m l i  va i ,  ka la  m ibi ng na 
ngau n lop,  k hananglāk eina 

John Rahikmewui 
Āqui Kharang

Mt 14:1-12
14Herod Āwungana Jesuwui 

mingkhamayāng ngayaovāser 
kahai chi shai. Chieina āna hānga, 
“John Ra̱hikme ringluishit haira, 
chiwui vāng eina pangshap china 
āli ot kasāna.” 15Kaikhana hānga, 
“Hi Elijahna.” Kala khangatei 
kaikhana hānga “Marānbā china, 
maning'kha marān kathā ākhana.” 
16Kha Herodna kashā eina āna 
hānga, “Hi ina āqui rangtāmi 
kahaibā John kathiwui eina ringlui 
kahaina!”

17Kaja  Herod ā  mashāna 
chiholaga Johnli tukkhui ngasaka, 
ka la  āma Ph i l ipw ui  preiv a̱ 
Herodiaswui vāng eina phātopli 
tuknar haisai, kaja Herodna āli 
ngakum haowa. 18Kaja Johnna 
Herodli, “Āmawui preiva̱li nana 
kakhui hi āyinna mamayā mana,” 
da hāng haira sai.

19Chiwui vāng eina Herodiasna 
yangkharinglāk haoda āli sāthat 
ngaiya, kha marar thuwa; 20kaja 
Herodna John hi khamashunga 
kala kathara* mina da ngacheeda 
ngākmi haowa. Kala Herodna āwui 
tui kashā eina wot kajungkha sai, 
kala ringphālāk eina nganākhui.

21Kha Herodna āwui kapharā 
z imi kshol i  āw ui  k hangam-
khareibing, ākhavābing, kala 
Galileewui kathānabingli zātkhāng 
sāthang khamahai zimiksho 
ngasā haowa.  22Herod ias  ā 
mashāwui naongalāva̱na pheizak 
r a s ā k a c h i t h e i  e i n a  He r o d 

* 6:20  khamashunga kala kathara : Manuscript 
khangateili “Herod pa̱ngapālāk haowa,” da 
samphanga.

Chithāda āthumwui vāng Ā hi phei 
ngaphok khavai ngasā haowa.

4Chieina Jesuna āthumli hānga, 
“Ruichumnao, shangnao, kala 
shimkhur, kajimada, marān ākhali 
khayā makashi malei mana.”

5Kagaza̱nao ākha khanili pāng 
parzāda raikhami chi maningla 
hak k hamahā wot k hangatei 
āpam chili masā pai thuwa. 6Āna 
āthumwui mashitkasang chi theilaga 
matakkhak haowa. Chiwui thili Āna 
kha̱-kha̱li kuimareida vātam chithei.

Tharāda Khanili Kachiho
Mt 10:5-42; Lk 9:1-6

7Āna tharāda khanili hokhui, 
kala makathara manglābingli 
kashamkashokwui pangshap mida 
āthum khanini eina chihophokuwa.

8Āthumli khāmsui maningla 
k h a n g a t e i ,  k a j a :  p a i d u , 
kashak-kazā ,  seichaok haol i 
lupā mak huiphung' lu .  9K ha 
pheihop donglu, phahonla khani 
mangapholu da Āna ningmi. 10Āna 
āthumli hāng luiya, “Nathumna 
zun khavai shim chili mazat 
ranglakha eina dangda pamlu. 
11Nathumli mazun ngasak khangai 
kala manganākasangbingli, zatuki 
kaji tharān napheili kakā chifa̱-
chihā chi makhamayāwui shākhi 
sāda kathangtā hailu. Kajangkhat 
eina Ina nathumli kahāngna, 
bichār zimiksholi keinung Chiwui 
vāng Sodom eina Gomorrahwui 
bichārna ngavengmeira!”

12Ch ie i na  ā t hu m na  vā d a 
mibingli ning ngatei phalungra 
da hāshoka. 13Āthumna kameola 
kajungkha kashamshoka kala 
t haola  neom id a  kaga zā nao 
kajungkhali raimi.

masamphang mana. 32Chieina 
āthum māng eina ra̱huikhong 
dongkhuilaga ngachākyāng kahai 
āpamli vāhaowa. 33Kha āthum 
zat kahai chi mi kajungkhana 
thei haowa kala Āli machut 
haoda, keinung kajiva̱wui eina 
phei eina yongvāda āthumli 
vāshungri haowa kala Āwuili 
rākazipa. 34Ra̱huikhongwui eina 
karkashok chitharān mi kajungkha 
chili theilaga Jesuna āthumli 
lumashanlāk haowa, kaja āthum 
kahoma mak halei  yaoshang 
thāhaowa. Chieina Āna āthumli 
āpong kajungkha tamchithei 
phokuwa.

35Zing y in lam k ha rā  e ina 
sākhangathabingna Āli rāhānga, 
“Āpam hiya lamhāngna, kala 
kahuila hui haira. 36Mibing hili 
ruinganai kha̱ kala ramli chiho 
haolu, āthum kachichā khalatta 
kashak-kazā ālozā ranu, kaja 
āthum zākhavai malei thura.”

37Kha Āna āthumli ngahānkāda 
hānga, “Āthumwui zākhavai 
nathumna ngarānmilu.” Āthumna 
ngahānkai, “Āthumli mizā khavai 
khamui denarii♦ shākhaniwui 
vālokhuilaga mizālu kajilā?”

38Āna āthumli hānga, “Nathum 
khamui kayākha leili? Vāyanglu.” 
Ā t h u m n a  n g a t h i n g k h u i d a 
ngahānkai, “Khamui phangā kala 
khāi khani.”

39Ā n a  yā r u i  ā sha ng  ch i 
khumkhum eina phinui tungli 
pamzang khavai sākhangathabingli 
kasoi. 40Chieina āthumna shāshā, 
hangphangāngāwui ākhum sālaga 
pama. 41Āna khamui phangā kala 
khāi khani chi khuilaga kazingli 
yangkāda somi kahaiwui thili 

kala  ā l i  ngay ur kapambing 
ningyangunglāk haowa, chieina 
ngalāva̱ chili āwungana hānga, 
“Nawui ningkachāng polu, ina 
nali mira.” 23Āna tuingashit 
sādala hānga, “Nana kapopo, 
iwui wungram ngakaipak eina 
dangdala,” ina mira.

24Āna shoklaga āva̱li ngahāna 
“Ina k hi pora k hala?” Āna 
ngahānkai “John Rahikmewui 
āqui polu!”

25Hengsāda āna katot sisi 
zanglaga āwungawuili vāda hānga, 
“Ina nali khongphei hili, āruijang 
John Rahikmewui āqui sangmi 
ngasak ngai!”

26Āwunga khananglāk haowa, 
kha āwui tuingashit kala āli 
ngay u rkapa mbi ng w u i  vā ng 
eina āli makhalanrar thuwa. 
27He ngs ā d a  āw u nga n a  qu i 
rangkhui khavai chihovai, kala 
āwui qui chi khuirāmi khavai 
kasoi. Chieina āna vāda phātopli 
āqui vārangkhuida, 28khong 
pheili āwui āqui khuiunglaga 
ngalāva̱ chili mi; kala ngalāva̱ 
china āva̱va̱li mi haowa. 29Āwui 
sākhangathabingna chi kashā 
eina, āwui kathi āngun vākhuilaga 
chikhurli chizan haowa.

Thing phangāli Mikazā
Mt 14:13-21; Lk 9:10-17; Jn 6:1-15

30Chiwui thili paokazatbingna 
Jesuwuili rākazipta, āthumna 
sākahai kala tamchithei kahai 
saikora hāng chithei. 31Āna 
āthumli hānga, “Zatlu ithum māng 
ngateida, lamhāngli kasha̱kha 
ngasāmkhuisa.” Kaja mi kashok 
kazang jungnā haida āthum 
phāzā khavai ātam eina dangda 

chitharān hengsāda mibingna 
Āli machut haoda, 55Jesu chili 
leiya kaji kashā eina luinganai 
saikorawui kagazābingli pet eina 
ngazonrai. 56     6  Āna khavā kha̱, 
keinung, ram kajida āthumna 
kagazānaobing lheingapha̱l i 
rāchipetlaga Āwui chontheira̱ 
māngla sāza̱ khavai poi. Kala 
sākaza̱ kajiva̱na kharai samphang 
chao haowa.

Ālungwui Eina Makhao 
Khangasak

Mt 15:1-20

7 1Jerusalemwui eina kharā 
Phariseebing eina shiyanchikan 

kathembi ng ka i k ha  Āw ui l i 
rākazipa. 2Sākhangathabingna 
pāng mamazikla khamakhao 
eina phākazā kathei chitharān 
āthumna khayon phen haowa. 
3Kaja ārarbingwui shiyanchikān 
mayonda, phar iseebing kala 
Jehudibing saikorana pāng mamazik 
kazakla mazā mana. 4Āthumna 
lheingapha̱wui eina hankhaung 
tharān, mara̱vai ranglakha mazā 
mana. Kala khangatei zatkhanā 
k a ju ng k h a :  k ho r ā m ,  h a m , 
khongphei, mariham kala khongpār 
pheokhamathā, āthumna mayontita.

5Phariseebing eina shiyanchikan 
kathembingna Āli ngahāna, “Khi 
sāda Nawui sākhangathabingna 
ā ra rbing w ui  sh iyan ch ikān 
mamayonla, kaja pāng mamazikla 
khamui shai khala?” 6Āna āthumli 
ngahānkāda hānga, “Isaiahna 
sākhareka nathumli marānmi 
kahai chi mashunglāka, kaja 
hithāda kapi haida lei:

‘Mibing hina āthumwui 
khamor eina Ili khayā shi

khamui chi serkhaida yāruili yao 
khavai sākhangathabingli mi 
haowa, kala khāi khani chi āthumli 
ngayarmi. 42Āthum katongana chi 
shai hailaga chirchomri kahaiwui, 
43thili āthumwui shaineng chi, 
khāila zangda luk tharāda khani 
kazipkhui. 44Phākazābing chi 
mayarnao, mi thing phangāna.

Jesuna Tara̱ Tungli Kazat
Mt 14:22-33; Jn 6:16-21

4 5 Ā n a  m i b i n g l i  c h i h o 
mahungda leilakha, hengsāda 
sākhangathabingli ra̱huikhongli 
kādong ngasakta Āli reda ngayi 
vāk laida k halei  Bethsaidal i 
vāngasak haowa. 46Mibingli 
chiho hailaga, seihā sākhavai Āva 
kaphungli kāhaowa.

47Zingyinlam, ra̱huikhong chi 
ngayilungli zatlakha, Ā māng 
āpam chili pamsai. 48Masina 
panglāk eina phan haoda, āthumna 
chotlāk eina ra̱huikhong huikazat 
chi Āna thei. Zingthanlam Āna 
ngayi tungli zatlaga āthumli 
makānvā khavai sai. 49Jesuna 
ngayi tungli kazat chi āthumna 
kathei eina Kameona da khui 
haoda vaokazāma, 50kaja āthum 
Āli theilaga ngacheelāk haowa. 
Kha hengsāda Āna āthumli hānga, 
“Pingmeilu! Ina, mangachee'lu.”

51Āna āthumw uil i  vālaga 
r a̱huikhongli kāgadong eina 
siphanla va̱r i haowa. Āthum 
matakkhak haowa. 52Kaja āthum 
ning marar haoda khamui otshot 
chi einala bhāp matākhuirar mana.

5 3 Ā t h u m n a  n g a y i  c h i 
k ā n laga  G e n ne sa re t  ngay i 
pheili kāngasāma. 54Āthumna 
r a̱huikhongwui eina kashok 

16Shākhavai khanā kakābing china 
nganākhui ranu!”

17Āna yāruiwui eina thui hailaga 
shimlungli kazang chitharān, 
Āwui sākhangathabingna chānjam 
chiwui pongli ngahānna. 18Chieina 
Āna āthumli hānga, “Nathum 
āruila matheishingkhui ranglā? 
Āyārwui eina kazang china mili 
mamakhao ngasakrar mana kaji 
nathum mathei malā, 19khikhala 
jila āyārwui eina kazang chiya 
wuklungli mazang mana kha 
paiponli zanglaga shok haowa, 
chieina kashak-kazā saikora 
tharmatheng kahaina kaji nathum 
mathei malā?”

20Kala Āna hānga, “Miwui 
wuklung eina kashok china mili 
makhao khangasakna. 21Khikhala 
jila miwui wuklung eina makaphā 
ningphanin, phokaphā, shām 
kasā, mi khayum, 22khalikasa̱, 
khangamar, makaphā makhayā, 
m i k h a n a m ,  m a k h a n g a t u n , 
yuikashi, khamashāt, lāngkaso, 
kala mangkhama̱ shoka. 23Hikathā 
makaphā saikora hi wuklung 
eina shokta mi ākhali makhao 
khangasakna.”

Canaan Preiva̱wui Shitkasang
Mt 15:21-28

24Āpam chiw ui eina Āna 
zatphoklaga Tyre eina Sidon 
ruinganai shong vāhaowa. Āna 
shim ākhali vāzanga kala mi 
khibālikha mathei ngasak khavai 
sai, kha mangathumrar thuwa. 
25Khikhala jila naongalāva̱li 
makathara manglā kazanga preiva̱ 
china Jesu rāhaira kaji shāhaowa, 
chieina āna rāda Āwui pheizingli 
rāngakhumzanga. 26Preiva̱ chi 

Kha āthumwui wuklungva 
katāva̱li lei.

7Ārema eina āthumna Ili 
khoruma, Mibingwui 
tamkachithei chi 
Iwui ningkhamina da 
tamchithei.’ 

8“Kaja Varivarāwui ningkhami 
hor hailaga, miwui zatkhanā 
tara̱ham kala khorām sākhamathā, 
ka la  h i kathāthā  kaju ng k ha 
nathumna mayontita.”

9 Ā n a  ā t h u m l i  h ā n g a , 
“Varivarāwui ningkhami hor 
hailaga, nathumwui shiyanchikān 
mayon khavai kasā, nathum 
kayākha them khala. 10Kaja 
Mosesna hānga, ‘Nava̱ navāli 
khayā shilu’; kala, ‘Āva̱-āvāli 
khonkashi mi chili thi ngasakra.’

11“K ha nathu m na hānga , 
‘K a ch i k a t h ā n a  āv a̱ l i  l apa i 
āvāli lapai, “Nanina iwui eina 
s a mph a ng  k h a ng ay i  ch iya 
Corbanna, chiwui kakhalata 
Varivarāli mi kahaina,” da hāng 
hai'kha,’ 12āna āva̱-āvāli ngachon 
khangayi chi mangachonluilala 
ph a i  d a  n a t hu m n a  h ā ng a . 
1 3 N a t h u m w u i  ā w o  ā y i n a 
haimi khamaron zatkhanā chi 
mayon k havai  Var iva rāw ui 
tuibā mazatnā ngasak mana. 
Nathumna hithāda khamayon 
kateila kajungkha lei.”

14 Ā n a  y ā r u i  ā s h a n g v a̱ l i 
hokhuilaga, āthumli hānga, “Mi 
kajiva̱ Iwui tui nganālu, kala 
theishingkhuilu: 15Āyārwui eina 
kazang china mi chili khikha 
makhao ngasakrarki kaji malei 
mana, kha ālungwui eina kashok 
china āli makhao khangasakna. 

āthumli kasoi, kha khāmlala 
mataimeida āthumna hāngzata. 
37     7  Āthumna matakkhak haida 
hānga. “Āna wot saikora phālāk 
eina sāmi haira. Khangakhokalila 
shāngasak kala khakmalila matui 
ngasaka.”

Thing matili Mikazā
Mt 15:32-39

8 1Chitharān, mi kajungkha 
kazipa kala āthum kashak-

k a z ā  m a le i  t hud a ;  Je s u n a 
sākhangathabingli hokhuida hānga, 
2“Mibing hili lumashanlākli, 
kaja āthum Ili ngayurkapam 
kathum thang kāura, kala āthum 
zākhavaila malei thura. 3Ina 
kakhum eina shimli shiun haosi 
kaja āthum shongfa̱li vānn haora; 
kaja āthum kaikhava katāva̱ eina 
kharāna.”

4Chieina sākhangathabingna 
ngahānkai, “Kathāda lamhāng 
hili khibāna kachiwui kashak-
kazā vākhuilaga mi hiyākhali mizā 
shapra khala?”

5 Ā n a  ā t h u m l i  n g a h ā n a , 
“Nathumwuili khamui kayākha 
leili khala?” Āthumna, “Shini,” 
leili da ngahānkai.

6Chieina Āna mibingli ngaleili 
pamzang ngasaka kala Āna khamui 
shini chi khuilaga ningkashi 
mikahaiwui thili, serkhailaga yhao 
khavai sākhangathabingli miya. 
Chieina sākhangathabingna yārui 
āshangva̱li yaovai. 7Āthumwuili 
khāila teomeikha leisāda, Āna somi 
hailaga yaovā ngasaka. 8Āthumna 
shailaga chirchomri haowa kala 
shaineng luk shini kazipkhui. 
9Chili zākharumbing chi mi 
thing matiya. Chiwui thili Āna 

Greekna, Syro-Phoenicianao 
sāda pharai kala ānao ngalāva̱wui 
kameo kazang chi kasham shokmi 
khavai āna poshon haowa.

2 7 K h a  J e s u n a  ā l i 
hānga ,  “Naosh inaobing ch i 
reda tho ngasak haifa̱lu, kaja 
naoshinaobingwui khamui chi 
khuilaga fa̱li hormi kahai chi 
mangachā mana.” 28Preiva̱ china 
Āl i  ngahānkai,  “Mashunga, 
Proho, thālala naoshinaobingwui 
tākatung zātpā chi khongparzingli 
khalei fa̱nao chinala ngamui zai.”

29Chieina Āna āli hānga, “Nana 
chithāda kahāngwui vāng, ungulu, 
kameo chi nanao ngalāva̱wui eina 
shok haira.”

30Āna shimli hankhaung tharān 
kameo chi naongalāva̱wui eina 
shok haoda petli ngayaipisai.

Khangakhok kala 
Khakmali Raikhami

31Chiw ui  th i l i  Ty re  ka la 
Sidonwui eina, Āna Decapolis 
ngaruivālaga Galilee ngayili 
ngaruiungluishita. 32Chitharān 
āthumna khangakhok kala khakma 
mi ākha khuirāda āwui tungli pāng 
parza̱mi khavai Āli rāpoi.

33Chieina Jesuna yāruiwui 
eina ā māngli thānkhuilaga, 
kagazābāwui khanāli Āwui pāng 
thara̱sanga, kala Āwui pāngli 
machora̱ mashororlaga āwui maleli 
sāza̱ya. 34Chiwui thili, khakrei 
suikhuida kazingram yangkai, 
kala āli hānga, “Ephphatha,” chiya 
“Mathing haolu,” kajina.

35 He ng s ā d a  āw u i  k h a n ā 
mathing haowa, kala malela khalap 
pai haoda ngatartei matui haowa. 
36Āna khibālikha mahāng khavai 

18Mik kākālaga, nathum mathei 
malā? Kala khanā kākālaga, 
nathum mashā malā? Kala nathum 
maphaningung malā?

19“Ina khamui phangā serkhaida 
mi thing phangāli mikazā tharān 
zāneng luk kayākha taikhui 
khala?” “Tharāda khani,” da 
āthumna ngahānkai.

20“Kala mi thing matiwui 
vāng khamui shini sergakhai 
tharān luk kahak kayākha puita 
t a ik hui  k hala?”  “Shin i ,”  da 
āthumna ngahānkai. 21Chieina 
Āna āthumli hānga, “Thākha 
kathāda matheikhui thu khala?”

Khangapeo Ākhali Raikhami
22Chiwui thili Āna Bethsaidali 

vai; chieina āthumna khangapeowa 
mi ākha khuirāda sāza̱mi khavai 
Āli poya. 23Āna khangapeobā chili 
thara̱laga keinungwui āyārvāk 
shok haowa. Āna mibā chiwui 
mikli machora̱ mashoror hailaga 
pāng paror kahaiwui thili “Khikha 
matheili khala?” da āli ngahāna.

24 Ā n a  y a n g k ā d a  h ā n g a , 
“ T h i ng r o ng  t h ā d a  m ib i ng 
kazat ina thei.”

25Chieina mibā chiwui mikli 
Āwui pāng parz a̱ lu ish it laga 
yangkā ngasaka. Chieina āwui mik 
khangachāwui thāda mi kajiva̱li 
mathingrik thei haowa. 26Chiwui 
thili Āna, “Keinunglila mavālu 
kala khibākhalila mahānglu,” da 
hānglaga shimli shiun haowa.

Peterna Jesu Hi Christana 
da Hāngkaphat

Mt 16:13-16; Lk 9:18-21
27Chiwui thili Jesuna Āwui 

sā k hangathabi ngl i  ngasod a 

āthumli shiun haowa. 10Hengsāda 
Āwui sākhangathabingli ngasoda 
r a̱ hu i k hongl i  dong k hu i laga 
Dalmanutha shong vāhaowa.

Phariseebingna Machut Kabhā
Mt 16:1-4

11Chiwui thili Phariseebingna 
Āw ui l i  r āda Āl i  r āngaphat 
phokuwa, Āli chāng damyangda 
kazingramwui eina āmachut 
chithei khavai poya. 12Āwui 
manglā khananglāk eina khakrei 
suita Āna hānga, “Khi sāda 
mithot hina machut bhā khala? 
Kajangkhat eina Ina nathumli 
kahāngna, mithot hili machut 
khikhala machithei mara.”

13Āt hu m l i  not hā  ha i laga 
ngayi vāklaida kākhavai, Āna 
ra̱huikhongli kādongluishita.

Pharisee Kala 
Herodwui Khawok

Mt 16:5-12
14Sākhangathabingna malai 

haida khamui makhuiphung 
thuwa, ra̱huikhongli kādonglaga 
k h aya ng  e i n a  ā h a ng  ā k h a 
māng zangsai. 15Āna āthumli 
hāngmathinda hānga, “Nganālu, 
Phar iseebing kala Herodwui 
khawokli, ngasharlu.”

16Chieina, “Ithumna khamui 
makhui kaphungwui vāng Āna 
hi kahāngra,” da āthum ngazek 
ngaroka.

17K ha Jesu na thei  haoda 
āthumli hānga, “Khi sāda khamui 
makhui kaphungwui vāng nathum 
nganang hao khala? Nathum ārui 
eina dangda majukgakhui kala 
theishinggakhui malei ranglā? 
Nathum āruila ning mararfa̱la? 

vāng kala paokaphāwui vāng 
khalattawui maja̱ jigat shap'kha 
āli huimira. 36Kaja kachikathāna 
okathui katonga yuikhui hailaga 
khalattawui maja̱ shimān haosi 
kaja āwui tongkazā khi lei 
khala? 37Kala mi ākhawui maja̱li 
ngatha̱khui kapai khi lei khala? 
38     8  Kaja phokaphā kala morei 
mithot hili kachikathāna I kala 
Iwui tuiwui vāng khayak'kha, 
Miwui Naomayaranala Āvāva̱wui 
t e k k h a m a t e i  k a l a  k a t h a r a 
kazingraobingli ngasoda kharā 
tharān āwui vāng khayak haora.”

Jesuwui Āzak Khaon
Mt 17:1-13; Lk 9:28-36

9 1Āna āthumli hānga, “Kajangkhat 
eina Ina nathumli kahāngna, 

Varivarāwui wungram chi pangshap 
eina kharā mathei ranglakha mathiki 
kaji kaikha hili nganingda lei.”

2 T h a r u k  t h a ng w u i  t h i l i 
Jesuna Peter, James, kala Johnli 
thānphungda kaphung kajuiva̱li 
āthum māng kāhaowa. Āthumwui 
miktāli Jesuwui āzak onhaowa. 
3Āwui kashan-kachon hānshi 
eina horām thāda charshi haowa, 
okathuili chithāda char ngasak 
kashap mi khibākha malei mana. 
4Kala El ijah eina Mosesna 
āthumwui mangāli rānganingda 
Jesuli chān rāngazeka.

5Peterna ngahānkāda Jesuli 
hānga, “Rabbi♦, ithum hili kapam 
hi phālāk haira, ithum kachonshim 
kathum sākhuisa: Nawui vāng 
ākha, Moseswui vāng ākha, 
kala Elijahwui vāng ākha da,” 
6khikhala jila āna khi hāngsi khala 
da mathei thuwa, kaja āthum 
ngacheelāk haowa.

Caesarea Philippiwui kha̱bingli 
vākhavai shongfa̱li zata leilakha, 
“Mibingna Ili khibāna jikhala?” da 
sākhangathabingli ngahāna.

28Āthuma ngahānkai, “John 
R a̱ h i k me na ;  k ha  k a i k ha na 
Elijahna; kala kateina, kachikathā 
marān ākhana da hānga.”

29Āna āthumli ngahāna, “Kha 
nathumna I khibāna ji khala?” 
Peterna ngahānkāda hānga, “Na 
Christana.”

30 C h ie i n a ,  Ā n a  ā t hu m l i 
Āw u i  m a r a m l i  k h ibā l i k h a 
mahāng paimarada saklāk eina 
hāngkazazak hai.

Jesuna Āwui Kathi Kala 
Ringkhalui Hāngkhamarān

Mt 16:21-28; Lk 9:22-27
31Miwui Naomayarana kachot 

k a ch ā ng  k aju ng k ha  phu ng 
phalungra, kala ārarbing, sharva 
ākhavā kala āyin kathembingna 
mamayā mada shaothat laga 
kagathuma thang ringshokra da 
Āna āthumli tamchitheiphokua. 
32Āna tui hi phongshar eina hānga. 
Chieina Peterna Āli hokhuilaga 
kaharda hāngphokua.

33 K h a  Ā n a  ng a r e iu ngd a 
sākhangathabingli kapeihlaga, 
Peterli kaharda hānga, “Ikha̱nukli 
thulu, Satan! Kaja nawui ning 
phaning chi Varivarā maningla kha 
mikumowuina.”

34Ā n a  m ibi ng l i  nga sod a 
sākhangathabingli hokhuilaga, 
hānga, “Kachikathāna Ithi shurga 
ji'kha, ā khalatta mamayāla āwui 
krush khāngkāda Ithi shur ranu. 
35Khikhala jila kachikathāna, 
khalattawui maja̱ shivām hai'kha 
shimānra, kha kachikathāna Iwui 

ngayātpam kasā chi thei. 15Mi 
saikorana Āli theilaga matakkhak 
haoda, hengsāda ngasamrālaga Āli 
samngarok khuiya.

1 6 Ā n a  s h i y a n c h i k a n 
kathembingli hānga, “Nathum khi 
khangayāt khala?”

17Āthum yāruiwui ngachaili 
ākhana ngahānkāda hānga, “Ojā, 
inaomayarali khak khangama 
manglā zang haoda Nawuili 
khuikharāna. 18Āli manglā china 
rāzang hai'kha ngaleili shaosangda; 
ābolopla shoka; āhāla kachātlaga; 
ma ra r shap  haowa.  Ch ie i na 
ina Nawui sākhangathabingli 
kashamshokmi khavai hānga, kha 
āthum mararthua.”

19Āna ngahānkāda hānga, 
“Oh shitkasang makhalei kala 
ma k ha ngat u na  m it hot ,  I na 
nathumli karankha ngasopamfa̱ra 
khala? Ina nathumli karankha 
j a̱mif a̱ r a  k hala?  Āl i  Iw ui l i 
khuirālu.”

20Chieina āthumna āli Jesuwuili 
khuirai. Nao china Āli kathei 
eina hengsāda, manglā china 
nganurkazama, āna ngalei l i 
shaosangda khamorli ābolop 
hiyāyā shokta ngaleokazāma.

21Āna āvāva̱li ngahāna, “Āli 
hithāda kagazā hi karankha haira 
khala?” “Nganuilakhawui einana,” 
da ngahānkai. 22“Āli sāshimān 
khavai tara̱lila, meilila tarākha 
shida horsang haira. Kha Nana 
khikha sāmi pai'kha, lumshanmida 
ishili khangachonmilāklu.”

23Jesuna āli hānga, “Nana 
shitsang'kha, shitkasanga āwui 
vānga saikora sāpaisera.”

24Hengsāda āvāva̱na chāra̱ tāda 
hānga, “Proho, ina shitsanga; 

7Chiwui thili muiyā ngapānrāda 
āthumli khaluimit haowa; kala 
mu iyā lu ng w u i  e i n a  ā k hon 
vaorāda hānga, “Hi Iwui khaluma 
Naomayarana. Āwui kahāng 
nganālu!”

8Kashui rak eina āthumna 
kapeihkhayang tharān, Jesu kala 
āthum khalatta maningla khibākha 
maleisā thuwa.

9Āra āthumna kaphungwui eina 
katā tharān, Miwui Naomayara 
k a t h iw u i  e i na  m a r i ngshok 
ranglakha eina dangda āthumna 
thei kahai chi khibālikha mahāng 
pailāk mara da hāngkazazak hai.

10Ch ie i na  t u i  ch i  ā t hu m 
khalattawui ningli thum hai, kala 
kathiwui eina ringkashok kaji 
hi khi khala da āthum ngahān 
ngaroka. 11Āthumna Āli ngahān 
da hānga, “Khi sāda, Elijahna reda 
rāra da āyin kathembingna kahāng 
khala?”

12Chieina Āna ngahānkāda 
hānga, “Kajangkhat eina Elijahna 
reda rālaga wot saikora shirinmi 
haira. Kala Miwui Naomayarawui 
pongli kathāda kapi haili khala, 
Āli khayon chiphunda Āna kachot 
kachāng kala maikashi kajungkha 
phung phalungra da Kathara 
Tuili makapi hai malā? 13Kha Ina 
nathumli kahāngna, kaja Elijah 
rāhaira, kala āwui pongli kapi 
kahai thāda āthumna mathei mada 
āli sākhangai hupta sāser haira.”

Mayarnao ākhali Raikhami
Mt 17:14-21; Lk 9:37-43

14Kala Āna sākhangathabingli 
latkhaung tharān, mi kajungkhana 
k u i m a r e i d a  s h i y a n c h i k a n 
k a t he mbi ng n a  ā t hu m l i  t u i 

t h i l i  ā t h u m l i  n g a h ā n a , 
“Shongfa̱li zatlakha nathum khi 
ngayāt ngarok khala?”

34Kha āthum kasaikha pam 
haowa, kaja shongfa̱li, āthum 
khalatta khibāna reimeikap khala 
da ngayāt ngarok haira sai.

35Āna pamzangda, tharāda 
khani chili hokhuida hānga, 
“Kachikathāna khare sāngai'kha 
saikorawui ngachaili naomeikap 
kaje, kala saikorawui rao ngasāki 
kajina.”

36Chieina Jesuna kateowa 
naoshinao ākhali  āthumwui 
ngachai l i  thar a̱k huida ,  Āna 
vam k hu id a  ā thu ml i  hānga , 
37“Kachikathāna hikathā kateowa 
naoshinaobingli Iwui mingli 
khuisang'kha Ili khuikasangna. Ili 
khuikasanga mi chi Ili maningla, 
kha Ili kashirātali khuikasangna.”

Mijang Kakhomli Makhamayā
Lk 9:49-50

38Johnna Āli  ngahānkāda 
hānga, “Ojā, ithumli makashura 
mi ākhana Nawui ming eina 
kameo kasham kashok ithumna 
thei, chieina ithumna āli hap 
haowa kaja ā ithumli kashura mi 
maning mana.”

39K ha Jesuna ngahān kai , 
“Āli mahaphailu, kaja chikathā 
mi china Imingli matakkhak 
kahai ot sākahaiwui thili Ili 
mamashāt mara. 40Kaja ithumli 
makhamayā mi makhaning chiya 
ithumwui mina. 41Kaja nathum 
Christawuina da kachikathāna 
I m i ng  e i n a  n a t hu m l i  t a r a̱ 
mimang'kha, kajangkhat eina Ina 
nathumli kahāngna, āwui sāman 
mashimānlāk mara.

iwui mashitsang katheiwui vāng 
khangachonmilāklu!”

2 5 M i b i n g n a  n g a s a m l a g a 
rāgakazip chi theilaga, Jesuna 
makathara manglā chili kaharda 
hānga, “Khangakhoka kala khakma 
manglā, Ina nali kagasona, āwui eina 
shok haolu kala marāzangluilāklu.”

26Manglā china ringāda, kathir 
kazamlaga āwui eina shok haowa. 
Chieina nao chi kathi thā haoda, 
kajungkhana, “Ā thi haira,” da hānga.

27K ha Jesuna āw ui  pāngl i 
singkhuida khāngkhamathot eina āna 
ngakarthui haowa. 28Chiwui thili, 
Āna shim chili kazang tharān, Āwui 
sākhangathabingna ngathumsāda Āli 
ngahāna, “Khiwui vāng eina ithum 
makasham shok rarthu khala?”

29Āna āthumli hānga, “Hikathā 
hiya kakhum eina seihā kasā 
maningla mashokrar mana.”

Āwui Kathi Kala Ringkhalui 
Hāngmarān Kakhane

Mt 17:22-23; Lk 9:43-45
30Chiwui thili āthumna āpam 

chiwui eina thuilaga Galilee kānda 
vāhaowa, kala Āna khibālikha 
mathei ngasak ngai mana. 31Āna 
sākhangathabingli tamchitheida 
hānga, “Miwui Naomayarali 
mibingwui pāngli horsangmiki 
jihaira. Kala āthumna Āli shaothatra 
kala Āli shaothat kahaiwui thili 
kagathuma thang Āna ringluira.”

32K ha hāngda k halei  ch i 
āthumna matheishingkhui thuwa, 
chithālala mangahānleng thuwa.

Khibāna Reimeikap Khala?
Mt 18:1-6; Lk 9:46-50

33Chiwui thili Āna Capernaumli 
vai. Āna shimlungli zang kahaiwui

lungli machi thāda tum ngasak'lu, 
kala ākha eina ākha chingri hai 
ngaroklu.”

Ra̱kasa̱ Kala Kapāng
Mt 19:3-10

10 1Chiwui eina thuilaga Āna 
Jordan vāklaida khalei 

Judeawui luinganaili vai. Mi 
kajungkhana Āwuili rākazip 
luishita, kharewui thāda Āna 
āthumli tamchithei luishita.

2Phariseebingna damyangda Āli 
rāngahāna, “Mi ākhana preiva̱li 
pāng pailā?”

3Ā na ngahān kāda hānga , 
“Mosesna nathumli kathāda kaso 
khala?”

4 Ā t h u m n a  n g a h ā n k a i , 
“Kapāngwui lairik kapilaga āli pāng 
paiya da Mosesna mayai.” 5Jesuna 
ngahānkāda hānga, “Nathumwui 
ning khamararwui vāng nathumli 
āyin chi kapi khamina. 6Kha 
okathui haokaphokli, Varivarāna, 
Sha̱nao eina mayarnao sākhui. 
7Chiwuivāng eina mayarana 
āva̱-āvāli pāk hailaga preiva̱li 
ngarumchao haora. 8Khani chi 
āsā ākha ngasā haora. Chithāda 
sāda āni, mi khani maninglui 
mana kha āsā ākha ngasā kahaina. 
9Chiwuivāng eina Varivarāna 
ngarummi kahai chi mina sāchipān 
shāra.”

1 0 S h i m l i  p a m l a k h a 
sākhangathabingnala ngaraikachā 
maramli ngahānluishita. 11Chieina 
Ā na hānga ,  “Kach ikathāna 
preiva̱li pānghailaga sha̱nao kateili 
khangakum chi āli phokaphāna. 
12Kala preiva̱na gaharali pāng 
hailaga kateili ngakum'kha ā 
Phophā haira.”

Phei Mangaphok Khavai 
Hangkhamathin

Mt 18:6-11
42“Ili shitkasanga kateowa 

hikathāli morei sākhangasaka 
mi chiwui gahungli lungphek 
ngachāmi hailaga kathuka ngayili 
ngaphumthat ngasak kahaina 
phāmei. 43Napāngna nali morei 
sāngasak'kha katat haolu. Pāng 
khani kālaga makhamita meifa̱li 
vāki kaji l ia pāng mareilaga 
kharinglungli kazangna chongmei.

44Kaja meifa̱ chilia, mathan 
kathi mavai mana.

Meila mamit mana. 

45“Kala napheina nali morei 
sāngasak'kha, katat haolu. Phei 
khani kālaga makhamita Meifa̱li 
vāk i  kaji l ia  phei  marei laga 
kharinglungli kazangna chongmei.

46Kaja meifa̱ chilia, mathan 
kathi mavai mana.

Meila mamit mana. 

47 “ N a m i k n a  n a l i  m o r e i 
sāngasak'kha, latshok haolu. Mik 
khani kālaga meifa̱li vāki kajilia, 
mik lākhamāng eina Varivarāwui 
wungramli kazangna chongmei.

48Kaja meifa̱ chilia mathan 
kathi mavai mana,

Meila mamit mana. 

49“Kaja mi kajiva̱ mei eina chāng 
damra, kala pha̱kaphayā kajiva̱ 
machi eina phayitra. 50     9  Machi hi 
phālāka, kha machina āwui katum 
shimān hai'kha, kathāda tum 
ngasak paira? Nathum khalattawui 

leishilāk eina hānga, “Nawuili 
khavāt ākha lei, ungulu, nawui 
k ha le i  sa i kora  yor  ha i laga 
k a c h ā m b i n g l i  m i  h a o l u , 
chieina kazingramli nawui lan 
kazipkhuira, laga rālu khrush chi 
phungda Ithi shurlu.”

22Kha Āwui tui chi shālaga 
khanang haoda ningchungsut 
eina thui haowa, kaja ā shānglāk 
kahaiya mina.

23Chieina Jesuna ngareivāda 
s ā k h a n g a t h a b i n g l i  h ā n g a , 
“Kashāngnaobingwui vānga 
Varivarāwui wungramli zangki 
kaji hi kayākha sak khala!”

24Sākhangathabingna āwui 
tui shālaga matakkhak haowa. 
Kha Jesuna ngahānkāda āthumli 
hāngluishita, “Inaongarā, lanli 
kachihāna āthum, Varivarāwui 
wungramli zangki kaji kayākha 
sak khala! 25Kashānga mi ākhana 
Varivarāwui wungramli zangki 
kajilia utna kapimkhurli ngara̱ 
kashokna paimei.”

26Āthumna matakkhak haida 
ākha eina ākha hāngaroggka, 
“Thākha khibāna kahui samphang 
shapra khala?”

27Jesuna āthumli yangkāda 
hānga, “Miwui vāng masā kapai 
otmana, kha Varivarāwui vānga 
masā kapai malei mana, khi khala 
jila Varivarāwuili wot saikora 
sāpaisera.”

28Chieina Peterna yirphokta 
hānga, “Yanglu, ithumwui khalalei 
horser hailaga Nathi shurda leili.”

29Jesuna ngahānkāda hānga, 
“Kajangkhat eina Ina nathumli 
kahāngna, kachikathāna I kala 
Iwui paokaphāwui vāng shimla, 
chinaongarāla, āzarāngarāla, 

Jesuna Naoshinaobingli 
Sokhami

Mt 19:13-15; Lk 18:15-17
1 3 Ā t h u m n a  k a t e o w a 

n a o s h i n a o b i n g l i  s ā z a̱ m i 
khavai Āwuil i  khui rai;  kha 
sākhangathabingna 
khuikharābingli kahara. 14Kha 
Jesuna kathei eina malung vāt 
haoda āthumli hānga, “Kateowa 
naosh i naobi ng ch i l i  Iw u i l i 
rāngasak'lu, mahap hailu; kaja 
Varivarāwui wungram chiya 
āthum kathābingwui vāngna. 
15Kajangkhat eina Ina nathumli 
k a h ā n g n a ,  k a c h i k a t h ā n a 
Va r iva r āw u i  w u ng r a m ch i 
k a t e o w a  n a o s h i n a o w u i 
thāda makhuisang'kha, chili 
mazangrarlāk mara.”

16Chieina Āna vamkhuida, pāng 
parda, āthumli somi.

Kashāng Yārnui 
Khamunga Ākha

Mt 19:16-30; Lk 18:18-30
17Āna shongfa̱li kashok eina mi 

ākha ngasamrālaga, khuktizangda 
ngahāna, “Kaphā Ojā, Ina kadang 
makhavai kharing samphang 
khavai khi sāra khala?”

18Chieina Jesuna āli hānga, “Khi 
sāda Ili kaphā ho khala? Varivarā 
maningla kaphā khibākha malei 
mana. 19Ningkhamibing chi nana 
thei: Mi sāthat shārra, Phophā 
shārra, Li shārra, Minama shākhi 
mi shārra, Ngamar shārra, Nava̱ 
navāli khayā shilu.”

2 0 Ā n a  n g a h ā n k ā d a  Ā l i 
hānga, “Ojā, saikora hi ina 
nganuilakhawui eina mayonrā 
kahaina.”

21Chieina Jesuna āli yangda, 

37Ānina ngahānkai, “Nawui 
tekkhamateipam chili ini, ākhana 
Nawui yāshong ākhana wuiishong 
da kachipammilu.”

38Kha Jesuna ānili hānga, 
“Nanina khi kapo khala kaji, nani 
mathei mana. Nani Ina mangki 
kaji chākhor chi mangshap ralā, 
kala Ina ra̱hikki kaji thāda ra̱hik 
shapralā?”

39Ānina, “Mah, shapra,” da 
ngahānkai. Chieina Jesuna ānili 
hānga, “Kajangkhat nani Iwui 
chākhor chi mangra, kala Ina 
ra̱kahik thāda nanila ra̱hikra; 40kha 
Iwui yāshong eina wuiishongli 
kachipam chiya Iwui maning 
mana, kha ngarānping kahaiya 
āthumwui vāngna.”

41Āthum tharāna tui chi kashā 
eina, James eina Johnli malung 
vāt haowa. 42Kha Jesuna āthumli 
hokhuida hānga, “Gentilewui 
ā k h a v ā b i n g n a  ā t h u m w u i 
tungli khayaiya, kala khangam 
khareibingna āthumwui tungli 
pangshap singa kaji nathumna thei. 
43Kha nathuma machithā mara; 
kha nathumwui lungli ākhavā 
sāki kaji china nathumwui rao 
sāranu. 44Nathumwui ngachaili 
kathāna sāk hangaibā ch ina 
saikorawui shairao sāranu. 45Khi 
khala jila Miwui Naomayarana 
Āli otram ngatha̱mi khavai kharā 
maningla kha Āna otram ngatha̱mi 
khavai, kala kajungkhawui vāng 
ngatangman sāda Āwui mirin 
jigatmi khavai kharāna.”

Bartimaeusli Rak Khangasak
Mt 20:29-34; Lk 18:35-43

46 C h iw u i  t h i l i  ā t hu m n a 
Jericholi vai. Sākhangathabing 

āva̱-āvāla, preiva̱la, naongarāla, 
lamla horhai'kha, 30chikathā mi 
china āwui mir inli—shimla, 
chinaongarāla ,  āzar a̱ngarāla 
āva̱ngarāla, naongarāla, lamla 
rekgakharek eina ngasoda shāshā 
mataida masamkaphang malei 
mana— kala rāki kaji thotli, kadang 
makhavai kharing samphangra. 
31Chieina rekasā kajungkhana 
nao haora, kala khanaowa china 
rehaora.”

Āwui Kathi Kala Ringkhalui 
Hāngmarān Kagathuma

Mt 20:17-19; Lk 18:31-34
32Āthumna Jerusalemli vākhavai 

Jesu na shongf a̱ l i  t hān zat t a 
leilakha; āthum matakkhak haowa. 
Āthumna ngasozat mamānda 
leilakha ngachee haowa. Chieina 
Āna tharāda khani chili makhei 
ngayeida hokhui luishitta, Āli 
kathāda shokmameira khala kaji 
hāngphokuwa: 33“Yanglu, ithum 
Jerusalemli kāura, kala Miwui 
Naomayarali sharva ākhavābing 
kala āyin kathembingli pānggat 
haora; kala Āli khayon mida thi 
ngasakra kala Gentilebingwui 
pāngli horsangmira. 34Āthumna 
Ā l i  m a n a̱ sh id a  m a cho r a̱ l a 
mashororra, kashaola shaoda 
sāthat haora. Kha kagathuma 
thang Āna ringluishitra.”

James eina Johnwui Kapo
Mt 20:20-28

35Zebedeewui naomayara , 
James eina Johnna Āli rāhānga, 
“Ojā, inina Nali iniwui vāng 
kapopo chi sāmi ngasak ngaiya.”

36Āna ānili hānga, “Ina naniwui 
vāng khi sāmi ngasak ngai khala?”

haisāra, chi khalālaga khuiunglu. 
3Kachikathāna, ‘Khiwui vāng 
khala?’ da ngahān'kha, ‘Prohona 
sākhavai leili,’ kala thāklāk eina 
Āna chihoungmira, da hānglu.”

4Chieina ānina zatua, kala 
shongfa̱ ngalemli khalei khāmong 
pheili gādhānao ākha hok hai kasā 
samphangda ānina vākhalākhui. 
5Chili nganingkasābingna ānili 
ngahāna, “Khi sāda gādhānao chi 
kakhalā khala?”

6Jesuna hāng kahai tākam 
eina ānina ngahānkai. Chieina 
ānili zat ngasak haowa. 7Ānina 
gādhānao chi Jesuli khuiungmi, 
kala gādhānao chiwui tungli 
āthumwui phahon katuma hamlaga 
Jesuli kādong ngasaka. 8Mi 
kajungkhana shongfa̱li āthumwui 
phahon katuma hammi, kaikhana 
khararwui timfa̱ kahai thingnā 
reokhuilaga hammi. 9Mangāli 
k a z a tbi ng la  k a la  k h a̱ nu k l i 
kashurbingla vaoda hānga,

“Hosanna! PROHO mingli 
kharā mi chi mahai!

10Proho mingli kharā, 
ithumwui āvāva̱ Davidwui 
wungram chi sokhami 
ngasā ranu;

Hosanna juikhamataiyali!” 

11Jesuna Jerusalemli vāda 
templeli♦ vāzanga. Kala Āna wot 
saikora kuimareida yang kahaiwui 
thili kazing ying haoda, tharāda 
khani chili ngasoda Bethanyli 
vāhaowa.

Khaorādheirongli Khonkashi
Mt 21:18-19

12Ākhama kathā Bethanywui 

kala mi kajungkhali ngasoda Āna 
Jerichowui eina kashok tharān 
k ha ngapeowa ,  Ti maeusw u i 
n a o m ay a r a ,  B a r t i m a e u s n a 
shongfa̱ pheili pamda pozāsai. 
47Nazarethwui Jesu rārāli kaji kashā 
tharān, āna panglāk eina vaoda 
hānga, “Davidwui Naomayara, 
Jesu ili khalumashanmilu!”

48Chieina mi kajungkhana 
kasaikha pam khavai āli hapa; kha 
āna pangmei khangai pangmeida 
vaowa, “Davidwui Naomayara, ili 
khalumashanmilu!”

49Chieina Jesuna nganingda, 
āli hokhui khavai kasoi. Chieina 
khangapeowa mibā chili āthumna 
hokhuida hānga, “Mathānlu, 
ngakarthuilu, Āna nali hoda lei.”

50Āwui kachon raitā hailaga, 
āna nganingkāda Jesuwuili vai.

51Jesuna ngahānkāda āli hānga, 
“Nawui vāng Ili khi sāmilu 
jikhala?”

Mik khangapeowa china Āli 
hānga, “Rabboni♦, imik thei 
ngasakmilu.”

52     10  Chieina Jesuna āli hānga, 
“Ungulu; nawui shitkasangna nali 
thei ngasak haira.” Hengsāda āwui 
mik thei haoda shongfa̱ chili Jesuli 
shurthua.

Maiyārong Jerusalemli Kazang
Mt 21:1-11; Lk 19:28-40; Jn 12:12-19

11 1Ā t h u m n a  J e r u s a l e m 
vāshungnanai Bethphage 

eina Bethanywui ngalemli khalei 
Olive kaphungli vākashung tharān, 
Āwui sākhangatha khani chihovai. 
2Kala ānili hānga, “Naniwui 
kāroda khalei kha̱ chili vālu; nanina 
vāzang khaleoda mina madonglāk 
rang kaji gādhānao ākha hok 

kānkhavā tharān khaorārong chi 
āngayung tāshungda thi kahai 
chi thei. 21Peterna phaningungda 
Āli hānga, “Rabbi♦, yanglu! Nana 
khonshi kahaiya khaorārong chi 
ngahui haowa.”

22Jesuna ngahānkāda āthumli 
hānga, “Varivarāli shitsanglu. 
23Kajangkhat eina Ina nathumli 
kahāngna, kachikathāna kaphung 
hili, ‘Sonkhuilaga ngayi lungli 
horsang haolu,’ da hānglaga, 
ningli ningkhamaong maleila, 
āna kahāng chithāda shokra 
da shitsang'kha, makahatlākla 
ungshungra. 24Chiwui vāng eina 
Ina nathumli kahāngna, nathumna 
seihā sāda kapo chitharān, kapopo 
chi samphang lākra̱ da shitsanglu, 
chieina nana samphangra.

2 5 “ N a t h u m n a  s e i h ā 
sākhavai khanganing tharān, 
nathumna mamayā khangaiya 
mi leisākha, pheomi haifa̱lu, 
chieina, kazingramli khaleiya 
nathumwui Āvānala nathumwui 
k hayon-k hamāng pheomira . 
26Kha nathumna mapheomi'kha, 
kazingramli khalei nathumwui 
Āvānala nathumwui khayon-
khamāng mapheomi mara.”

Jesuwui Pangshapli Khangahān
Mt 21:23-27; Lk 20:1-8

27 C h iw u i  t h i l i  ā t hu m n a 
Jer usalemli  vāluishita .  Āna 
templeli kazang tharān sharva 
ā k h av ā b i ng ,  sh iy a n ch i k a n 
kathembing kala ārarbingna 
Āwuili rai. 28Āthumna Āli hānga, 
“Khiwui pangshap eina Nana hi 
kasā khala? Kala Nali khibāna 
pangshap mi khala?”

29Jesuna ngahānkāda āthumli 

eina kashok tharān Āli thai haowa. 
13Katāda khaorārong ānāh timfa̱ 
kahai theida khikhikha samphang 
lapai da vāyanga. Vākashung eina 
ānāh maningla khikha maleisā 
thuwa, kaja ādhei khamadhei ātam 
maningsā thuwa. 14Chieina Jesuna 
hānga, “Khibānakha nawui eina 
ādhei mabhāshai luilāk ranu.” Chi 
Āwui sākhangathabingna shāya.

Jesuna Temple Sākhamathā
Mt 21:12-13; Lk 19:45-48

15Āthumna Jerusalem vākashung 
eina Jesuna templeli zanglaga, 
temple chili khalo kala khayor ot chi 
horshokmiser haowa, kala pheisā 
kaikhamewui khongpar hunshiruimi 
hai kala kha̱na̱ khayorbingwui pam 
khavai chila humshiruimi haowa. 
16Kala Āna khibālikha wotyur 
ākhala temple lungli makhuizang 
ngasak thuwa. 17Chiwui thili Āna 
āthumli tamchitheida hānga,

“ ‘Iwui shim hi yur 
saikorawui seihā sākhavai 
shim hora,’ 

da makapi hai malā?
Kha nathumna, ‘Khalikasa̱bingwui 
shim,’ sāngasak haira.”

18Shiyanchikan kathembing eina 
sharva ākhavābingna chi shālaga, 
kathāda Āli shimān ngasaksi khala 
da āpong bhāhaowa; kha āthum Āli 
ngachee haowa kaja mi saikorana 
Āwui tamkachitheili matakkhak 
haowa. 19Zingyinlam Āna keinung 
chiwui eina shok haowa.

Khaorādheirong Kathi
Mt 21:20-22

20Ngathorshong,  āthum na 

maishiri eina shiunlui haowa. 
5Khangatei ākhali shivātluiya, 
kha āthumna shaothat haowa, 
khangatei kajungkhala shivāta, 
kha kaikhali shao-shaomi hao, 
kaikhali shaothat haowa.

6“Chieina, ānaolam ākha māng 
kaji, āwui khaluma Naomayara 
leikasā chila shivātvai, kaja, 
‘Inaomayarali āthumna khayāshi 
lapai,’ da āna hānga.

7“Kha khamasābing china 
hāngaroka, ‘Shimluikatbā chi hina. 
Rālu āli shaothat haosa, chieina 
shimlui chi ithumwui ngasā haora.’

8“Chieina āthumna āli tukhuida 
shaothat hailaga yāmguiwui āyārli 
horshok haowa.

9“Thākha yāmgui ākhavā china 
āthumli khi sāra khala? Āna ungda 
āthumli sāthat hailaga yāmgui chi 
kateili mi haora. 10Nathum Kathara 
Tui chi mapā ranglā?

‘Shim kasābingna hor kahai 
ngalung chi,

Zungva̱ ngasā haira.
11Hi PROHOna kasāna,

Kala chi ithumwui miktāli 
matakkhak haiya.’ ” 

12Chieina āthumna Āli tukhui 
khavai ngarāna, kha yāruili 
ngachee haowa, kaja chānjam chi 
āthumli rinlaga kahāngna kaji 
āthumna thei. Chieina āthumna Āli 
chiho hailaga thui haowa.

Caesarli Khāshinā 
Mamingayi Khala?
Mt 22:15-22; Lk 20:20-26

13Āthumna Jesuwui tui matuili 
khayon bhā khavai, Phariseebing 
eina Herodwui mijangbing kaikha 

hānga, “Inala nathumli khangahān 
ākha sāhaoka; nathumna Ili 
ngahānkālu, chiwui thili, khiwui 
pangshap eina Ina kasā khala kaji 
hāngra; 30Johnwui ra̱kahik hi 
kazingramwui einakā miwui eina 
khala? Ili ngahānkālu.”

31Chieina āthum ākha eina 
ākha hāng ngarokua, “Ithumna, 
‘kazingramwui einana,’ da hāng 
hai'kha, ‘Thākha nathum khiwui 
vāng eina āli mashitsangma 
khala?’ da Āna hāng haora. 
32‘Mikumowui einana’ ” da hāngsa 
jiya'kha, āthum mibingli ngachee 
haowa, kaja āthum saikorana John 
hi marān ākhalāka da shānkhui.

33     11  Chieina āthumna ngahānkāda 
Jesuli hānga, “Ithum mathei 
mana.” Chieina Jesuna āthumli 
hānga, “Thākha khiwui pangshap 
eina Ina hi kasā khala kaji Ila 
mahāng mara.”

Drakhārong Khamayonbingwui 
chānjam

Mt 21:33-46; Lk 20:9-19

12 1Ā na ā t hu m l i  chā nja m 
tui eina hāngphokuwa: 

“Yāmgui ākhavā ākha leisai, 
āna drakhā yāmgui ākha sālaga 
yāmgui chi kuimareida ngaveiphin 
hai kala ādheira̱ surkhavaila, 
tārongla sāsang hailaga yāmgui chi 
khamasābingli luimasāt mihailaga 
ngalei katāli vāhaowa. 2Ātam 
ungkashung eina ādhei kateokha 
k hui  k havai  k hamasābingl i 
āwui rao ākha chihovai. 3Kha 
āthumna āli tukkhuida shao-
shaolaga khamasai eina shiun 
haowa. 4Āna rao khangatei ākha 
shivātluiya, ālila āthumna lunggui 
eina horra kala quili khamā zāda, 

b h a̱ p e n g  m a l e i s e r  m a n a . 
Naomeikapta sha̱naobāva̱ chila 
thi haowa. 23Thākha, ringkhalui 
ātamli, āthum ngakarkathui tharān 
ā khibāwui preiva̱ sāra khala? Khi 
khala jila, āthum shini huptana āli 
ngakumsera.”

24Jesuna ngahānkāda āthumli 
hānga, “Nathum Kathara Tui 
kala  Var ivarāw ui pangshap 
makatheiwui vāng nguui kahai 
maning malā? 25Kaja ringkhalui 
chitharān ngalā makhui mara kala 
mafa̱thui mara, kha kazingramli 
khalei kazingrao thāser haora. 
26Kathebing ringkhalui pongli 
ji'kha, Moseswui lairikli kapi 
kahai, thing pompa̱ chuida khalei 
chili kathāda Varivarāna āli 
rāngazek khala, ‘I Abraham, Isaac 
kala Jacobwui Varivarāna?’

27“Ā kathebingwui Varivarā 
maning mana, kha kharingbingwui 
Var ivarāna. Chieina nathum 
nguuichao haira.”

Mataimeikap Kaje Ningkhami
Mt 22:34-40; Lk 10:25-28

28Āthum ākha eina ākha ngayāt 
khangarok tharān Jesuna mathālāk 
eina ngahānkākhami chi theilaga, 
shiyanchikan kathema ākhana 
Āli rāngahāna, “Ningkhami 
saikorawui ngachaili mataimeikap 
kaji chi kachibā khala?” 29Jesuna 
Āli ngahānkai, “Saikorawui 
ngachaili mataimeikap kaji chiya, 
‘Nganālu, Oh Israel, PROHO 
ithumwui Varivarā chi PROHO 
ākha mānga. 30Chieina, Nawui 
PROHO Varivarāli nawuklung, 
namaja̱, naning, nayāng tongda 
leishi phalungra.’ Hina ningkhami 
mataimeikapa. 31Kakhane chi hina, 

chihorai. 14Āthumna Āwuili rāda 
hānga, “Ojā, Na khamashunga 
kala mili katharin makhaleiya 
mina da ithumna thei, kaja Nava 
mimai mayangla, kha Varivarāwui 
āpong chi mashun eina tamchithei. 
Caesarli, khāshinā mingayikā 
mamingayima khala?

15“Ithumna mirakā, mami 
m a r a ? ”  K h a ,  ā t h u m w u i 
sāgakhaning chi theida, Āna 
hānga, “Khi sāda Ili chāng yang 
khala? Denarii♦ ākha khuirālu, Ina 
yangka.”

16Chieina āthumna khuirāmi. 
Ā na  ā t hu m l i  hā nga ,  “H i l i 
kazang āma̱ kala āming hi khibā 
khala?” Āthumna ngahānkai, 
“Caesarwuina.”

17Chieina Jesuna āthumli 
ngahānkāda hānga, “Caesarwui 
chi Caesarli milu, kala Varivarāwui 
chi Varivarāli milu.” Chieina 
āthumna, Āli matakkhak haowa.

Sadduceebingna Ringkhaluiwui 
Pongli Khangahān
Mt 22:23-33; Lk 20:27-40

18Ringk halu i  malei  mana 
da kahānga Sadduceebingwui 
ngachaili kaikhana Āli rāngahānda, 
hānga: 19“Ojā, Kachikathāna ra̱sa̱ 
bhālaga nao maleila thihai'kha 
āmawui bha̱peng machat khavai 
āgatona preiva̱ chili ngakum 
ranu da Mosesna ithumli kapimi 
hai. 20Ātam ākhali chinaongarā 
shini leisai. Khare china ra̱sa̱ 
bhālaga bha̱peng maleila thi 
haowa. 21Kakhanena preiva̱ chili 
ngakumlaga bha̱peng maleila 
thilui haowa. Kala kagathumala 
chithāpapam haowa. 22Chithāda 
shini china preiva̱ chili ngakumlaga 

38Āna tamchitheida hānga, 
“Phahon katuma ngavailaga 
yaothuizat khangai, lheingapha̱ 
l u n g l i  k h a y ā s h i l ā k  e i n a 
shālaam sāngasak k hangai , 
39synagoguewui mathāmeikap 
kaji pamkhongli pam khangai kala 
zātkhāngwui khangam khareipam 
ningkachāng, 40ra̱meinaobingwui 
shimli ngapupkazābing, kala 
seihā kasāsāng sāgakhaninga 
sh iya nch i ka n  kathembi ng l i 
ngasharlu. Āthumna sakkhamei 
shongrān samphangra.”

Ra̱meiva̱wui Kajigat
Lk 21:1-4

41Kala rākajigat lupā sang 
khavai lupākhong chili Jesuna 
kāroda pamlaga mi kajungkhana 
kathāda lupā rāsang khala kaji 
yangpama. Kashāngnaobing 
kajungk hana lupā kajujung 
rāsanga. 42Kala kachāma ra̱meiva̱ 
ākha rāda quadrans♦ ākhawui 
chāng pheisā khani rāsangmiya.

4 3 C h i e i n a  Ā n a 
sākhangathabingl i  hokhuida 
hānga, “Kajangkhat eina Ina 
nathumli kahāngna, kaja rakajigat 
katongawui ngachaili kachāma 
ra̱meiva̱ hina jungmeikapta jigat 
haira. 44     12  Kajiwui vāng khala 
kaja, āthum saikora, āthumwui 
k aju ng k h a  k h a le iw u i  e i n a 
kajigatna; kha ra̱meiva̱ chiya āwui 
makhalei tungli āwui leikasā ring 
khavai saikora chila jigat kahaina.”

Khanaowa Ātamwui 
Pongli Khamahā
Mt 24:1-2; Lk 21:5-6

13 1Āna templewui eina kashok 
tharān, sākhangatha ākhana 

‘Nakhalatta leikashi thāda nawui 
khongnainaoli leishiphalungra.’ 
Hili reikhamei ningkhami katei 
maleilui mana.”

32Chieina shiyanchikan kathema 
china hānga, “Mashunglāka Ojā; 
Nana khamashung tui hāng haira, 
Varivarā ākha mānga, Ā maningla 
katei malei mana. 33Kala Āli 
wuklungla, āworla, maja̱la kala 
napangshapla tongtingda leikashi, 
kala khalat ta leikashi thāda 
khongnainaoli leikashi hina rikkatā 
pha̱kaphayā kala pha̱kaphayā 
saikorali mataimeikhāra.”

34Ā n a  t h a ng mei l ā k  e i n a 
ngahānkakā chi theilaga Jesuna 
āli hānga, “Na Var ivarāwui 
wungram eina tāda malei mana.” 
Chiwui thilia khibānakha Āli 
mangahānleng thuwa.

Messiah hi Davidwui Prohona
Mt 22:41-46; Lk 20:41-44

35Jesuna templeli tamchitheida 
leilakha, Āna ngahānkāda hānga, 
“Kathāda Āyin kathembingna 
Christali Davidwui Naomayarana 
da hāng khala? 36Kaja Manglā 
Katharana matuimida David ā 
khalatana hānga,

‘PROHOna Iwui 
Proholi hānga,

“Nawui yangkashebing 
Nawui pheinai masā 
ranglakha eina dangda,

Iwui yāshongli pamlu.” ’ 

37“Chieina David ā khalatana 
Āli, ‘Proho,’ da hoi, thākha 
kathāda āwui Naomayarana jipaira 
khala?” Kala yārui phāyamva̱na 
chi shālaga ringphālāk haowa.

phalu ng ra .  11K ha nathu ml i 
tukhuilaga bichār sākhavai kārotli 
khuikakā tharān khi hāngra 
khala da reda malung maring'lu, 
kak hanangla mak hanang' lu; 
kha ātam chijangli khami tui 
chi hānglu, kaja nana khamatui 
ma n i ng  ma na  k ha  Ma ng lā 
Katharana khamatuina.

12“Āchinā āk hana āch inā 
ākhali chithitra, āvāva̱na naoli 
chithitra; kala naongarāna āva̱-
āvāngarāli mamayā mada chithitra. 
13Imingwui vāng eina mi saikorana 
nathumli yangkharingra. Kha 
k hanao eina dangda k hāng 
kashapa china kahui samphangra.

Hakkhamahā Kachot kachāng
Mt 24:15-28; Lk 21:20-24

1 4 “ D a n i e l  m a r ā n n a , 
‘Sāgakhayānga ningkagachaiya’ 
ch i n a  m a k h a ng ay i  ā p a m l i 
khanganing chi nathumna theira da 
hāng kahai chi pāgakhui kajiva̱na 
theishingkhui ranu, chitharān 
Judeali leikasa̱bingna kaphungli 
y ā m k ā  r a n u  15 Sh i mt u n g l i 
leikasābingnala shimlungwui 
t h ā n g t h ā n g  z a n g k h u i f a̱ k a 
da maphan inga ranu.  Lui l i 
leikasābingnala shimli kashan-
kachon ungkhuika maji ranu. 
16Luili leikasābā nala kashan-
kachon khui khavai mahānunglui 
ranu. 17Eyāvo ātam chitharān nao 
vaikasā kala na̱ shireipam kasā 
āva̱ngarāwui ka̱lāshāt! 18Nathumna 
khayām chi si kachāngli mayām 
k h ava i  s e i h ā  s ā lu .  19K aja 
chitharānwui sitkhamarit chi 
Varivarāna okathui kasāwui eina 
thuilaga āja̱ rāshungda mashoklāk 
rang kaji kala mashokluilākki 

Āli hānga, “Yanglu, Ojā, kayākha 
matakkhak kahai ngalung kala 
kachikathā shim khala?”

2Chieina Jesuna ngahānkāda 
āli hānga, “Shim kahahakbing 
chi na theida leilā? Ngalungbing 
hi maja̱tāla ākhawui tungli ākha 
ngashomlaga maleisālui mara.”

Khanaowa Ātamwui 
Machutbing

Mt 24:3-14; Lk 21:7-19
3Temple kāroda khalei Olive 

kaphungli Ā māng pamda leilakha 
Peter, James, John kala Andrewna 
Āli khavai chān rāngahāna, 
4“Hānglu hi katharān shokra 
khala? Saikora hi ungshungura 
kajiwui āmachut chi kathāra khala, 
ithumli kahāngmilu?”

5Jesuna āthumli ngahānkāda 
hāngphokuwa; “Nathumli mathān 
nguui khavai ngasharlu. 6Khi khala 
jila kajungkhana Iming eina ‘I 
Āna,’ da rāhāngra, kala kajungkhali 
minamra. 7Kha nathumna raipao 
kala raikhon-raikhak shāra. 
Chithālala makhanang'lu; kaja hi 
rāshok phalungra kha khangajang 
ātam marā ranga. 8Khi khala jila 
yurjāt ākha eina ākha, wungram 
ākha eina ākha mamayā mara. 
Kala āpam kajungkhali neina̱ 
khanukta chāmrei kala maothit-
maorit rāra. Hi sipsāt ningchotwui 
haokaphokna.

9“Kha nathum khalatta ning 
ngasharlu, kaja nathumli āthumna 
kārotli khuikāra, kala synagogueli 
kashaola  shaora .  Nathu ml i 
wungnao kala ramungabingwui 
mangāli shākhi mi khavai Iwui 
vāng vānganing ngasakra. 10Yur 
saikorali paokaphā hi reda hāshok 

r āngan ing hai ra  da  the i lu . 
30Kajangkhat eina Ina nathumli 
kahāngna, saikora hi maungshung 
ranglakha eina dangda mithot hi 
mashimān mara. 31Kazing eina 
ngalei shimān hailala, Iwui tui 
mashimānlāk mara.

32“Kha zimiksho kala pung 
chiya khibānakha mathei mana, 
kazingramli khalei kazingraobing 
eina dangda lah Naomayarala 
mathei mana, kha Āvāva̱ māngna 
thei. 33Ningkharikta, seihā sālaga 
rimpamlu; kaja ātam chi katharānni 
khala da nathumna mathei mana. 
34Chiya mi ākhana āwui shim 
eina zatkaphok tharān shim 
mayon khavai āwui raobingwui 
pāngli horsangmi kala rao āva̱va̱li 
āthumwui otphun mi hailaga, kala 
khāmong khamayonnali mayon 
kazazak khavai kaso hailaga ram 
katāli vākahai kathāna.

35“Chiwuivāng eina ngasharlu, 
kaja shim ākhavā china katharān 
ungni khala da nathumna mathei 
mana ,  ngaz in  lapai ,  ngayā 
sai lung lapai ,  z ing thanlam* 
lapai maning'kha ngathor lapai. 
36Āna kashuirak hankhaung 
tharān nathum pisā paishina. 
37     13  Ina nathumli kahāng hi saikorali 
k a h ā ng n a :  Ni ng k h a r i k  d a 
yangpamlu!”

Jesuli Sāthat Khavai Khangarān
Mt 26:1-5; Lk 22:1-2

14 1Makānkhami Phanit kala 
Khawok Makazang Khamui 

Phanit khani thang shāngda 
leilakha; sharva ākhavābing 
eina āyin kathembingna Jesuli 
* 13:35  zingthanlam : Greek tuili, harvāna 
kakhong ātam kajina.

kajina .  20Zimikshobing ch i 
masha̱sang'kha bhasā khavai 
khibākha mahuikhui mara; kha 
kabangkhui kahaibingwui vāng 
eina Prohona zimikshobing chi 
sha̱sang ngasak haora.

21“Ātam chitharān, kachikathāna 
nathumli, ‘Yanglu, hili Christa 
leili!’ kala, ‘Yanglu Ā chili leili!’ 
da hānglala mashitsanglu. 22Khi 
khala jila sāpai'kha kabangkhui 
kahaibing eina dangdalila minam 
khavai, minama Christa kala 
minama marān shokta matakkhak 
kahai machutbing sāchitheira. 
23Kha ngasharlu: theilu, saikora 
hi sāngarāngda Ina nathumli 
hāngser haira.

Miwui Naomayara Khara̱
Mt 24:29-44; Lk 21:25-36

24“Sitk hamar it  ch i  kakup 
ngasha̱da zimikla dangmangting 
haora ,  kachāngla  mahorlu i 
mara; 25Sirāla kazingramwui 
eina tātungda kazingramwui 
pangshapla nganuk haora.

2 6 “ C h i w u i  t h i l i  M i w u i 
Naomayarana tekkhamatei sāshap 
eina muiyā dongda kazingramwui 
eina katā chi theira. 27Kala 
Āwui kazingrao shivātta, masina 
zat khavai āpong mati kala 
kazingram ākhawui ākadang eina 
haophoklaga ākhawui ākadang 
eina dangda Varivarāna kabang 
kahaibingli āthumna kazip khuira.

28“Khaorārongwui chānjam 
hi eina theikhuilu: Āwui ānāhna 
nganaochao eina tim kashok 
chitharān luirum thuiura da 
nathumna thei. 29Chi tākam eina 
nathumna shokta khalei hi kathei 
chitharān ātam chi khāmongli 

Judas Iscariotna Āli wurmatai 
khavai sharva ākhavābingli vai. 
11Āthumna chi kashā tharān 
ringphālāk haowa, kala pheisāla 
mira da ngashit hai. Chieina āna 
Āli wurmatai khavai āpong kachā 
phāphokuwa.

Prohowui Phākachizāt
Mt 26:17-30; Lk 22:7-23; 1Co 11:23-26
1 2 K h a w o k  M a k a z a n g 

Phanitwui khare thang āthumna 
Makānkhamiwui yaonao taikathat 
tharān, Āwui sākhangathabingna 
Ā l i  h ā n g a ,  “ Na w u i  v ā n g 
Makānkhamiwui zātkhāng kali 
ngarānlu kaji khala?”

13Chieina Āna sākhangatha 
khanili chihoda hānga, “Keinung 
chili vālu, mi ākha tara̱ham 
phunglaga nanili ngarokra; āwui 
thi shurvālu. 14Āna vāgakā shimva 
chili hānglu, ‘Ojāna, “Āwui 
sākhangathabingli Makānkhami 
phāzāt zārumki kaji kā chi kali 
khala?” da hānga.’ 15Chieina 
ngarānkharik kahai mathang āto 
kā kahaka ākha āna nathumli 
chitheira; ithumwui vāng chili 
khangarān sālu.”

16Chieina Āwui sākhangatha 
khani chi shoklaga keinung chili 
vai, chieina vāda ānili hāng 
kahai tākam eina samphangda, 
Makānkhami zātkhāng chi ānina 
chili khangarān sai.

17Zingyinlam Āna sākhangatha 
tharāda khani chili ngasoda 
rāpama. 18Āthumna zāpamda 
l e i l a k h a ,  J e s u n a  h ā n g a , 
“Kajangkhat eina Ina nathumli 
kahāngna, phāzārumda khalei 
nathumwui ngachaili ākhana Ili 
yorzā haora.”

mareimarā sāda t uk hui laga 
shaothat khavai khangarān sāda 
leisai. 2Kha āthumna hānga, 
“Phanitwui ālungli masāsa, mibing 
ngawunlop haipaishina.”

Jesuli Thao Neokhami
Mt 26:6-13; Jn 12:1-8

3Pharei kagazābā, Bethanyli 
k h a l e i  S i m o n w u i  s h i m l i , 
phāzālakha, preinao ākhana āman 
kasaka kashenga spikenard♦ thao 
alabaster hamnaoli khuirai. Āna 
hamnao chi sākhailaga Jesuwui quili 
heirora. 4Kha chili leikasābingwui 
ngachaili kachikathāna malung 
vātlāk eina hānga, “Khiwui vāng 
eina hiyākha ngamankaphā thao hi 
āremali chāngmāng ngasak khala? 
5Kaja hi denarii♦ shākathum lāng 
eina yorkhuilaga kachāmbingli 
mihai pai,” da āthumna āli panglāk 
eina kharara.

6Chieina Jesuna hānga, “Ā 
ningkhān ranu, khi sāda āli 
sheikhaut khala? Āna Ili kaphā 
ot sāmi haira. 7Kaja nathumwuili 
kachāmnaobing lei chingra , 
chieina nathumwui ningkachāng 
ātamli āthumwui vāng kaphā 
ot sāmi pai; kha Iva nathumli 
mangasopam ching mara. 8Āna 
sākashap chi sākahaina. Iwui bhasā 
chifa̱ khavai āna sāngarāngda thao 
neomi kahaina. 9Kajangkhat eina 
Ina nathumli kahāngna, paokaphā 
hi hākashok okathui āpam kajiva̱li 
āna sākahai chi āli phaningungda 
hāng chingra.”

Judasna Wurmatai 
Khavai Khamayā
Mt 26:14-16; Lk 22:3-6

10Tharāda khaniwui ngachaili, 

Kala yaobing chaiyāng 
haora.’ 

28“Kha Ina ringlui kahaiwui 
thili nathumli reda Ina Galileeli 
vāhaora.”

29Peter na Āl i  ngahān kai , 
“Saikorana yām hailala iva 
mayām mara.”

30Jesuna āli hānga, “Kajangkhat 
eina Ina nali kahāngna, āja̱ ngayā 
ha r vāna k hongk han i  mash i 
ranglakha, Ili nana kathum shida 
hatra.”

31Kha āna pingmeikhārda 
nga h ā n k a i ,  “ Na l i  nga sod a 
thirum haolu jilala, ina Nali 
makhamayā masālāk mara.” 
Kala āthum saikoranala chithāda 
hāngserpapama.

Gethsemaneli Seihā Kasā
Mt 26:36-46; Lk 22:39-46; Jn 18:1

32 Ā t h u m n a  G e t h s e m a n e 
kaho āpam chili vai, kala Āna 
sākhangathabingli hānga, “Ina 
seihā sāda leilakha nathum hili 
pamsālu.” 33Āna Peter, James 
kala Johnli thānphunga, kala Ā 
khanangphokuda ningreikhāsut 
haowa. 34Chieina Jesuna āthumli 
hānga, “Imaja̱  kakhanangna 
thiki jiura, nathum yiprakta hili 
pamsālu.”

35Āna khavāmeinakta, ngaleili 
ngakhumzangda, “Sāpai'kha ātam 
hi Iwui eina kānthuimi ngasak 
haolu,” da seihā sai. 36Kala Āna 
hānga, “Abba♦, Āvā, wot saikora, 
Nawui vāng sāpaisera, chākhor 
hi Iwui eina kakhuithuimi haolu, 
thālala Iwui kaphaning maningla, 
k ha Naw ui kaphan ing eina 
vaimilu.”

19Chieina āthum khananglāk 
haoda “Chi ilā?” da maron maron 
ngahān ngaroka.

20Āna ngahānkāda āthumli 
hānga ,  “T ha rāda  k han iw ui 
ngachaili, Ili kokluili khamui 
simshairumda khaleibā china. 
21Miwui Naomayarawui pongli 
kapi kahai chi tākam eina Āna 
vāhaora, kha Miwui Naomayarali 
yorkazābā ch iw ui k a̱ lāshāt! 
Āwui vānga maphāra hai kasāna 
phāmei.”

22Āthumna phāzāda leilakha, 
Jesuna khamui khuida somi 
hailaga āthumli mida hānga, “Hi 
Iwui āsāna, khuilaga shailu.”

23Chiwui thili Āna chākhor 
singkhuida, ningkashi mi kahaiwui 
thili āthumli mida, saikorana 
chiwui eina manga.

24Kala āthumli hānga, “Hi 
kaju ng k haw ui  ngadang man 
sāda shokmi kahai kadhara 
t u i n g a s h i t w u i  v ā n g  Iw u i 
āsheena. 25Kajangkhat eina Ina 
nathumli kahāngna, Varivarāwui 
w u n g r a m l i  d r a k h ā d h e i r a̱ 
mangluiki kaji zimiksho chi 
marā ranglakha eina dangda Ina 
mamanglui mara.”

26Āthumna lā ākha sājang 
hailaga Olive kaphungli kāhaowa.

Peterna Makhamayā 
Hāngkhamarān

Mt 26:31-35; Lk 22:31-34; Jn 13:36-38
27Jesuna āthumli hānga, “Āja̱ 

ngayā nathum saikora Iwui vāng 
eina phei ngaphok haora, kaja 
hithāda kapi haida lei:

‘Ina yaokahomali shaothat 
haora

47Āthumw ui ngachai l i  ch i l i 
nganing kasā mi ākhana āwui 
r a ighai  sutk hu i laga  sha r va 
ākhokawui rao ākhawui khanā 
yortāmi haowa.

48Chieina Jesuna ngahānkāda 
āthumli hānga, “Khali kasa̱li 
tukgakhui thāda nathum raighai 
ka la  t h i nghu n s i ng laga  I l i 
kharālā? 49Thangkachida Ina 
nathumli templeli tamchitheida 
ngasopam chingsālala nathumna 
Ili matukkhui mana. Kha Kathara 
tui chi ungshung phalungra.”

50Chieina sākhangathabing 
saikorana Āli nothā hailaga 
yām haowa.

51Chitharān yārnuinao ākha 
khamenga kachon chi māng 
ngava i laga  Ā l i  shu r za t sa i . 
Yāronnaobing china āli tukkhui 
khavai kasā tharān, 52khamenga 
kachon chi hailaga khamahong 
eina yām haowa.

Sanhedrinwui Mangāli 
Kākhanganing

Mt 26:57-68; Lk 22:54
53Āthu m na Jesu l i  sha r va 

ākhokawuili thānvā haowa; kala 
āli ngasoda sharva ākhavābing, 
ā ra rbing kala sh iyanchikan 
kathembing saikora rākazipa. 
54Kha Peterna khalāda shurzatlaga 
sharva ākhokawui tolān kayāng 
eina  dangda shu r va i .  Kala 
āwui raobingli ngasoda mei 
marāmpama.

55Sharva ākhavā, hanga̱bing 
saikorana Jesuli sāthat khavai 
makhamashung shākhi bhālala, 
masamphanglāk thuwa. 56Kaja 
mi kajungkhana Āwui tungli 
makhamashunga shākhi miya, 

37Ā na sā k ha ngat habi ng l i 
hankhaung chitharān āthum 
piphup eina leisāda Āna Simon 
Peterli hānga, “Khi sāda pung 
ākha māngla nathum yiprakta 
mapamrar thuma khala? 38Ning 
kharikta seihā sālu, kasuili tāzang 
paishina. Manglāna sāngailala 
bhasāna marar mana.”

39Chiw ui  th i l i  Ā na vāda 
kharewui seihā kasā tākam eina 
sāluishita. 40Hanunglui kaji eina, 
āthum piphup eina leisai, kaja 
āthum mik marakrarlāk thuwa, 
kala khi ngahānkāsi khala dala 
mathei thuwa.

41Hanung kagathumali Āna 
āthumli hānga, “Nathum āruila 
pilaga ngasāmda leifa̱lā? Shap 
ha i r a ,  Miw u i  Naomaya ra l i 
morei kaphungbingwui pāngli 
horsangmiki kaji pung chi rāhaira. 
42Ngakarthuilu, zatusa, yanglu Ili 
yorkazābā chi hili rāhaira.”

Jesuli Tukgakhui
Mt 26:47-56; Lk 22:47-53; Jn 18:2-11
43Āna matui mahungda leilakha 

hengsāda, tharāda khaniwui 
ngachaili zangkasā Judas kaho 
ch i n a  sh a r va  ā k h avā b i ng , 
shiyanchikan kathembing, kala 
ārarbingna kachiho mi kajungkhali 
thānlaga raighai, thinghun singlaga 
rai. 44Āli wurkhamataibā china 
āmachut ākha āthumli mida hānga, 
“Ina maya̱gakhuibā china, Āli 
tukkhuilu kala ningkachāng eina 
thānthui haolu.”

45Āna ārat ngasha̱da, hengsāda 
Āwuili vāda, “Rabbi, Rabbi!” da 
hānglaga Āli maya̱khuiya.

4 6 C h i e i n a  ā t h u m n a  Ā l i 
yon k hu ida  t u k k hu i  haowa. 

āz ingshong pamda lei lak ha 
sharva ākhokawui rao sha̱nao 
ngachaili ākha rārāsai. 67Peterna 
meili marāmkapam chi kathei 
eina āli yangkāda hānga, “Nala 
Nazarethwui Jesuli ngasozatsai.”

68Kha āna mamayā mada hānga, 
“Nana kahāng chi khikhala da iya 
mathei mana, bhāpla matā mana.” 
Kala āna ngaveiwui āyārli kashok 
eina harvāna khonguwa.

69R a o  sh a̱ naobāv a̱  ch i na 
āli theiluishit kaji eina chili 
nganingkasābing chili, “Hibā hila 
āthumwui mina,” da hāngphokuwa.

70Kha āna mamayālui mana. 
Khaleilaga chili nganingkasābing 
ch i n a  Pe t e r l i  h ā ng  lu iy a , 
“Kajangkhat nala āthumwui 
ngacha i l i  ā k ha na ,  kaja  na 
Galileenaona, nawui tuimatuina 
chitheida lei.”

71Chiei na  āna  t u i ngash it 
sālaga khonshida hāngphokuwa, 
“Nathumna hāngda khalei Mibā 
chi iya āpa̱-ārao ākhala matheilāk 
mana!”

72     14  Chijāng chili harvā khong 
kakhane khonguwa. Chieina 
Jesuna, “Harvāna khanishida 
makhong ranglakha nana Ili 
kathum shida hatra,” da āli hāng 
kahai phaningungda Peterna 
chap haowa.

Hanga̱bingwui Mangāli 
Khanganing

Mt 27:1-2; Lk 22:66-23:1

15 1K a z i ng  k a t h a ng  e i n a 
h e n g s ā d a  s h a r v a 

ā k h a v ā b i n g n a ,  ā r a r b i n g , 
shiyanchikan kathembing kala 
hangva̱bing saikorana ngasanruma; 
āthumna Jesuli khalap haowa, kala 

kha āthumwui shākhi ākhala 
mangaraichā thuwa.

57Kaikhana nganingkāda Āwui 
tungli makhamashung shākhi mida 
hānga, 58“'Pāng eina sāgakhuiya 
temple hi Ina sākhai hailaga, 
pāng makazanga khangatei ākha 
kathum thangwui lungli sākāra,’ 
da Āna kahāng ithumna shai.” 
59Chithālala āthumwui shākhi 
mangaraichālāk thuwa.

60Āthumwui ngachaili sharva 
ākhoka china nganingkālaga Jesuli 
ngahānda hānga, “Mibing hina Nawui 
tungli kaphen hili, Nana khikha 
ngahānkā khavai malei thulā?”

61Kha Āna kasaikha pamda 
khikhala mangahānkā thuwa. Sharva 
ākhoka china Āli ngahānluiya, 
“Sokhame Varivarāwui Naomayara 
Christa chi Nalā?”

62Jesuna hānga, “Chi Ilāka, kala 
Miwui Naomayarana tekkhamatei 
sā shap  e i na  mu iyā  dongd a 
kazingramwui eina katā chi theira.”

63Chieina sharva ākhoka china 
āwui phahon serkhākta hānga, 
“Ithumna hili lāngkhamei shākhi 
ningchāng fa̱lā? 64Nathumna 
hāngkhamashāt tui chi shāhaira! 
Nathum khi phaning khala?” 
Āthum saikorana Ā thingayi 
phalunga da khayon misera.

65Ch ie i na  k a i k ha na ,  Ā l i 
m a chor a̱  m a shorord a ,  m i k 
romphinmi, kala kashaola shaoda 
“Phongmilu,” da hānga. Kala 
shipai ākhavābing china āthumwui 
pāng eina Āwui maili kapheya.

Peterna Jesuli Makhamayā
Mt 26:69-75; Lk 22:55-62; 

Jn 18:15-18, 25-27
6 6 P e t e r n a  k a y ā n g w u i 



Mark 15:21    |    35

hāng luiya, “Chithākha, Jehudiwui 
Āwungna da nathumna kahobā 
hili, ili khi sāngasak ngai khala?”

13Chieina āthumna vaoluiya, 
“Krushli shaoshān haolu!”

14Chieina Pilatena āthumli 
hānga, “Khiwui vāng khala, Āna 
khi khoyon sāhao khala?”

Kha āthumna pang khangai 
pangmeida vaowa, “Krushli 
shaoshān haolu!”

15Pilatena, yāruili ningyāng 
ungngasak ngai haoda, āthumwui 
vāng Barabbasli chihomi haowa, 
kha Jesuli shao hailaga krushli 
shaoshān khavai āthumwui pāngli 
horsangmi haowa.

Raimibingna Jesuli Mana̱kashi
Mt 27:27-31; Jn 19:1-3

16Raimibingna Āli Praetorium♦ 
kaho longshim chili thānvā haowa 
kala āthumna raimi āshangva̱ 
hokhui. 17Āthumna Āli hungrisi 
kahai kachon ngavaimi kala 
ka̱shāt khaluikhuilaga honqui 
sāda quili ngakhāmmi. 18Kala 
āthumna Āli shālaam sāda hānga, 
“Okpeimei ranu, Jehudiwui 
Āwunga!” 19Āthumna Āwui quili 
kahui eina shaoda machora̱la 
mashorora; kala khuktizangda Āli 
khoruma. 20Āthumna mana̱shi 
kahaiwui thili, Āwui kachon chi 
raitāmi hailaga Āwui phahon chi 
ngavaimida krushli shaoshān 
khavai thānvā haowa.

Krushli Khāngkakā
Mt 27:32-44; Lk 23:26-43; Jn 19:17-27
21Cyrenenao Simon kaho mi 

ākha, Alexander eina Rufuswui 
āvāva̱, āramwui eina rārāsāda 
āthumna Jesuwui krush phung 

thānphungda Pilatewui pāngli 
horsangmi haowa.

Pilatewui Mangāli 
Khanganing Khare

Mt 27:11-14; Lk 23:2-7; Jn 18:28-38
2Chieina Pilatena ngahāna, 

“Na Jehudiwui Āwungala?” Āna 
ngahānkāda hānga, “Chi nana 
hāng haira.”

3Sharva ākhavābingna Āli 
kajungkha phenda hānga, kha 
Āna khi tuikha mashomkā mana. 
4Chieina Pilatena Āli hāng luiya, 
“Na khikha mangahānkā maralā? 
Yanglu, āthumna Nali kayākha 
phenda lei khala!”

5K ha Je su na  k h i  t u i k ha 
mashomkālui kaji eina Pilatena 
matakkhak haowa.

Pilatewui Mangāli 
Nganing Kakhane

Mt 27:15-26; Lk 23:13-25; Jn 18:39-19:16
6Chitharān phanit chili phātopli 

nar kahaiya mi ākha āthumna kapo 
āthi shurda chihomimi jisai. 7Ātam 
chitharān railong kakumabing, 
mi sākathatli kazang Barabbas 
hoda railong kakumbingli ngasoda 
phātopl i  zangsa i .  8Ch iei na 
mibingna, reda āna sāmikasā thāda 
sāmiluda panglāk eina vaophokua.

9Kha Pilatena ngahānkāda 
āthumli hānga, “Nathumwui vāng 
Jehudiwui Āwungali chihomi 
ngasak ngailā?”

10K h i  k h a l a  j i l a  sha r va 
ākhavābingna Āli yuishi yangshida 
horsangkhamina da āna thei.

11Kha sharva ākhavābingna 
Barabbasbāli chihomi nagsak 
khavai mibingli kasatsang haowa.

12Pilatena ngahānkāda āthumli 

eina dangda ngalei  saikora 
dangmangting haowa. 34Ngazinwui 
pung kathum katā eina Jesuna 
panglāk eina vaoda hānga, “Eloi, 
Eloi, lama sabachthani?” Chiwui 
kakhalatva,

“Iwui Varivarā, Iwui 
Varivarā, khi sāda Nana 
Ili hor hao khala?” 

35Chili nganing kasā kaikhana 
chi shālaga hānga, “Yanglu, 
Āna Elijahli hoda lei!” 36Mi 
ākhana kahui khuilaga wothopli 
drakhādheira̱ kathur rurkhuilaga 
Āli mimangda hānga, “Ā ningkhān 
ranu, Elijahna Āli marā khuitāni 
khala, yangsa.”

37Jesuna panglāk eina vaohailaga 
Āwui manglā chiho haowa.

38Chieina templewui chonrān 
chi āto eina āze tāshungda 
ngarakshak haowa. 39Āli kāroda 
nganingkasā raimi shākhawui 
ākhavā china, hithāda hānglaga 
thi kahai chi theilaga, “Kajangkhat 
e i na  Mibā  h i  Va r iva r āw u i 
Naomayaralāka!” da hānga.

40Chitharān preinaobingla 
katāmeinakta ngashānpamsai, 
ā t hu mw u i  nga ch a i l i  Ma r y 
Magdalene, James kateowabā 
eina Joseswui āva̱ Mary, kala 
Salome āthum zanga, 41āthumla 
Jesuna Galileeli pamda leilakha 
shurzatta otram ngatha̱misai. 
Kala Jerusalemli Āli ngasokharā 
preinaobing kajungkhala leisai.

Josephwui Chikhurli Kachizan
Mt 27:57-61; Lk 23:50-56; Jn 19:38-42
42Sabbath marā ranglakha, 

khangarān zimiksho sāhaoda 

khavai āli dandi sai. 22Āthumna 
Āli Golgotha kaho āpamli khuivai, 
ch iw ui  kak halat va mi r a̱g u i 
āpam kajina. 23Āthumna Āli 
drakhādheira̱ myrrhli manātlaga 
shimana, kha Āna mamang thuwa. 
24Āli krushli khāngkā kahaiwui 
thili Āwui kashan kachon khibāna 
khuini khala da ka̱lā yanga.

25Āthumna Āli krushtungli 
shaokashān chitharān ngathor pung 
chiko tāhaira̱sai. 26Āli kaphen tui 
chi quishakli hithāda kapi hai: 
“JEHUDIWUI ĀWUNGA.”

27Āli ngasoda bhama̱kashao 
khani, ākhana yāshong kala 
ākhana wuiishong da shaoshāna. 
28Hithāda Kathara Tuili kapi kahai

“Āli āyin sāgakhaibingli 
shānruma,” 

kaji chi ungshung haowa.
29Āw ui ngalemli  kānung-

kānvābing china qui khayitlaga 
zeida, hānga, “Temple sākhailaga 
kathum thangli sāgakābā, 30Na 
khalatta huikhuilaga krushwui 
eina tunglu.”

31Chi t ākam eina sha r va 
ākhavābing nala shiyanchikan 
k a t h e m b i n g l i  n g a s o d a 
zeinganaolaga āthum khalatta 
h ā nga rok a ,  “Ā n a  m ib i ng l i 
huikhuilaga, Ā khalatta mahuirar 
mana. 32Israelwui Āwunga Christa 
chi krushwui eina tung ranu, chieina 
ithumna chi theilaga shitsang paira.”

Āli ngasoda shaokashānbing 
nala Āli zeikharota.

Krushtungli Kathi
Mt 27:45-56; Lk 23:44-49; Jn 19:28-37

33Pung pāro eina kathum 

kahai phahon katum ngavailaga 
yāshongli pamkasā theida āthum 
kashuishār haowa.

6K ha āna āthumli hānga, 
“Makashui'lu. Nathum, shaoshān 
kahaiya Nazarethwui Jesul i 
kabhāna. Ā ringshok haira. Ā hili 
malei mana. Āthumna Āli chipet 
kahai āpam hi rāyanglu. 7Kha 
ungulu, laga Āwui sākhangathabing 
eina Peterli hānglu, kaja, Āna 
nathumli hāng kahai thāda, 
nathumli reda Galileeli vāhaira, 
chili nathumna Āli theira.”

8Chieina āthumna chikhurwui 
e i na  shok t a  sh i ronā  ha id a 
chihamrarang, sisi-riri yongthui 
haowa. Kala āthumna khibālikhala, 
khikha mahāng mana, kaja āthum 
ngacheena haowa.

9 H ā p t āw u i  k h a r e  t h a n g 
ngathorthākva̱ ringshok hailaga, 
Āna kameo shini kasham shokmi 
kahaibāva̱, Mary Magdaleneli 
remeikapta samphanga. 10Āna 
Jesuli ngasokasābingli ungkahāng 
chitharān āthum ningmayungri 
eina chap pamsai. 11Ā ringshok 
haira kala āna, āwui mik eina thei 
haira da, kahāng chi kashā tharān, 
āthumna mashitsang thuwa.

Sākhangatha Khanili Rākachithei
Lk 24:13-35

12Chiwui thili, sākhangatha 
khanina kha̱ram vakida zatta 
leilakha, Āna āzak onlaga ānili 
rāchithei. 13Ānina khangateibingli 
unghānga, kha āthumna chila 
mashitsang mana.

Hakkhamahā Kagaso
Mt 28:16-20; Lk 24:36-49

14Chiwui thili Āna tharāda 

k a z i n g  k h a y i n g  t h a r ā n , 
43Arimatheawui Joseph kaho 
khayākakā hangva̱wui mibha 
kala Varivarāwui wungram kharā 
honpamkasā mibā china pinglāk 
eina Pilatewuili vālaga Jesuwui 
āngun vāpoi. 44Jesu thikajangkhat 
kahailā da Pilate matakkhak 
haowa; chieina raimi shākhawui 
ākhavā chili hokhuilaga, “Jesu 
thida kashangshei hairalā da 
ngahāna.” 45Raimi shākhawui 
ākhavāwui eina Ā thi haira da 
kashā eina āngun chi khui khavai 
Josephli khamayā mi haowa. 
46Chieina Josephna khamenga 
kachon ākha lokhuilaga Jesuli 
khuitāda chieina romhai, kala 
ngalungli kasho hai kasā chikhur 
ākhali chizan hailaga, chikhurwui 
k hāmong ch i  lu ng phā eina 
khaningphin haowa. 47      15  Kala 
Mary Magdalene eina Joseswui 
āva̱ Maryna Āli chizan kahai 
āpam chi thei.

Āwui Ringkhalui
Mt 28:1-10; Lk 24:1-12; Jn 20:1-18

16 1Sabbathwui th i l i  Mar y 
Magdalene eina Jameswui 

āva̱ Mary kala Salome āthumna 
Jesuli neomi khavai nganamkaphā 
thao yur lokhui. 2Hāptāwui khare 
thang ngathorthāk, zimik kashok 
eina āthumna chikhur pamli vai. 
3Āthum ākha eina ākha, “Chikhur 
khāmongwui eina, lungsham chi 
ithumli khibāna khalang shok 
mirado?” da ngazek ngaroka.

4Kha ngalung chi haklāk sālala, 
āthumna yangkakā eina ngalung 
chi khalangshok haira̱kasā chi 
thei.  5Chikhurlungli kazang 
eina, yāronnao ākha charshi 

thiyungri manglala china āthumli 
k a̱ lā  mashi  mara.  Āthumna 
kagazānaobingwui tungli pāng 
parza̱ khami tharān āthumna 
kharai samphangra.”

Varivarāwui Yāshongli Kapam
Lk 24:50-53; Ots 1:9

19Chiwui thili, Prohona āthumli 
hāngchitheikup hailaga, Āli 
kazingramli khuikā haowa, kala 
Varivarāwui yāshongli kāpam 
haowa. 20Chieina āthumna āpam 
kajiva̱l i  vāda hāshoka, kala 
Prohona āthumwui lungli ot sāda 
āthumwui tui chi mashunga kaji 
theikhui khavai machut eina 
ngasomi. Amen.

āk hal i  āthum phāzā pamda 
leilakha rāchithei; kala āthumwui 
m a s h i t k a s a n g  k a l a  n i n g 
k hamara r w ui  vāng kaha ra , 
khikhala jila Āna ringshok kahai 
thili Āli katheibingna kahāng chi 
āthumna mashitsang thumana.

15Āna āthumli hānga, “Okathui 
āpam saikorali vāda paokaphā hi 
manglā kapaiya kajiva̱li hāshoklu. 
16Shitsangda ra̱kahika mi chili 
huimira; kha mashitkasanga 
mi chili yon ngasakra. 17Kala 
machutbing hi shitkasangbingli 
ngasozat ra: Iwui ming eina 
āthumna kameo kashamshokra; 
āthumna tuiyur kadhar matuira. 
18Āthumna phara̱ singkhuilala, 



mangā eina paokazata Paul ili 
kachihona, 2kala ili ngasoda khalei 
ivānaobing saikorana, Galatiali 
k halei  churchbing saikoral i 
kagapina.

3Āvā Varivarā kala Proho Jesu 

Paulna
GALATIANAOBINGLI

Kagapi Chithi

Shālaam Tui

1 1M i k u mow u i  e i n a  k ha r ā 
ka la  mi k u mow ui  mangā 

eina maningla kha Jesu Christa 
kala Āli kathiwui eina ringshok 
khangasaka Āvāva̱ Varivarāwui 

Tuihao
Paokazata Paulna Chithi hi “Galatiali 
khalei churchbingli,” kagapina (1:1-2). 
Āwui pao kazatwui shongzā khare chili 
āzingshong khalei keinungwui churchbing 
chi āna haophokmiya (Ots 13:14-14:23). 
Pao kazatwui shongzā kakhaneli (Ots 16:6) 

āpam chi vākānna, kala kagathumalila āpam chi vākānna (Ots 18:23). Shongzā khani hili 
Galatiawui āzingla kala ātungshongla āna vāshunga.
Galatiawui churchbing kachikathā kasak ngaphang hao khala kaji Otsak 13-14li samphanga. 
Galatia 1-2wui āthi shurda Paulna pao hākashokwui shongzā khare chi kup hailaga kakhane 
kala kagathuma mahaophok ranglakha āzingshong khaleiya churchbingli Chithi hi kagapina 
(Ots 14:27-28). Chithākha Chithi hi Paulna A.D. 49li kapiya da khui.
Galatiawui shitkasangbing kachikathā kasak samphang hao khala kaji hi Otsak 13-14wui eina 
ithumna thei. Gentilebing kajungkha Paulwui paokaphā khuisang haowa kha Jehudinaobing 
kateokha māngna khuisanga, kala Jehudibing Paulwui pao hākashokli mamayā thuwa. 
Āthumna ngasunglala mi kajungkha khuisangda Vareshi ngasā haowa. Paul kala āwui 
ngasotnaobingna church lingkāmilaga ārarbing phāsangmi.
Paulna Galatiawui eina thui kahaiwui thili Jehudibing china shitkasangbingli thān ngauui 
haowa. Āthum kajungkhava sa̱na̱thui haowa. Pao chi shālaga Paulna āthumli hāshok kahai 
paokaphāwui mashun phayat khavai Chithi hi kagapina. Morei tharkhami kala mashun 
samkaphang hi Jesu Christali shitkasang mangā einana, āyin khamayonwui mangā eina 
maning mana da tamchitheiya.
Ākhum 1 eina 2 li Paul ā mashāwui pongli shākhi sai, ākhum 3 eina 4 li shitkasangwui pongli 
tamkachitheina, kala ākhum 5 eina 6 li Vareshiwui ācham ārāmwui pongli kapiya.
Paulna pinglāk eina “Paokaphāwui khamashung,” chi hāngmiya (2:5, 14) kala shitkasangbingli 
“Christana ningkhān ngasak kahai khānrin chili nganingtit,” khavai kasira (5:1).

Tuizan
I. Tuihao (1:1-9)
II. Paokaphāwui mashun phayat khavai Paulna āwui mirin kala otram khangatha̱wui pongli 

shākhi kasā (1:10-2:21)
III. Paokaphāwui mashun phayat khavai khamataiya shitkasangbing tamkachithei (3-4)
IV. Paokaphāwui mashun phayat khavai vareshiwui ācham-āram tamkachithei (5:1-6:10)
V. Tuikup (6:11-18)

Kapime: Paul
Samkaphangbing: Āzingshong khaleiya 

Galatiawui Churchbing
Ātam: A.D. 49

kachishutla maning mana, kha 
Jesu Christana mahākhamina.

13Khare kachāng ina Jehudiwui 
dharma zatlakha Varivarāwui 
chu r ch l i  k ay ā k h a  s ā sh id a 
rekkhareksā khala kaji āsak-āvāt 
nathumna shāhaira. 14Jehudiwui 
dharmali itholāwui ngachaili ina 
sākahai thāda khibākha maleilāk 
mana, ishāvāngarāwui ngashan 
chili āthumli ina malung chāngmei 
khāra. 15Kha Āwui lukhamashan 
mangā eina ishāva̱wui naopumli 
pamlakha, kabangkhui hairasā 
haoda Varivarāna ili hokhuimi. 
16Varivarāwui Naomayara chi iwui 
eina phongmida, Gentilebingli 
hoshok khavai ili kaho tharān, 
āsā kala āshee khavai khibākhali 
hengsāda ina mavāngasan mana. 
17Ili reda paokazata sākasābingli 
ngasan khavai Jerusalemlila 
makā mana, kha Arabiali vālaga 
Damascusli hanunglui haowa.

18Kala zingkum kathumwui 
thili, Peterli samphang khavai 
ina Jerusalemli kālaga zimiksho 
t h a r ā d a  ph a ng ā  t h a ng  ā l i 
ngasopama. 19Prohowui āgato, 
James  man i ng la  paoka zat a 
khibākhali mathei mana. 20Kala 
yanglu, ina nathumli kapida khalei 
chi Varivarāwui mangāli kagapik 
maninglāk mana. 21Chiwui thili 
ina Syria eina Cilicia ngaleili vai. 
22Christali zang kahai Judeawui 
chu rchbi ng na  iw u i  za k mai 
matheisā mana. 23Kha, “Ithumli 
reda rekkharek kasābā china, ātam 
ākhali shimānmi khavai sākasā 
shitkasang chi āra āna hāshokta 
leil i ,” da āthumna kashā hi 
mānga. 24     1  Chithāda iwui vāng eina 
āthumna Varivarāli sojigata.

Christawui lukhamashan chingri 
kahai ngasā ranu. 4Ithumwui Āvā 
Varivarāwui ningkachāng āthi 
shurda, āja̱wui makaphā thot hiwui 
eina ithumli ngadangkhui khavai, 
Jesu Christana Ā khalattawui 
mirin jigatkhamina. 5Ithumwui 
Āvāva̱ Varivarā chili kadang 
mavai la  tek k hamatei  ngasā 
ranu. Amen.

Paokaphā Katei Malei mana
6Chr istawui lukhamashan 

mangā eina nathumli hogakhuiya 
Āwui eina nathumna hiyākha 
thākta hat hailaga khangatei 
paokaphāli thui kahai hiya I 
matakkhak haiya. 7Paokaphā 
katei malei mana, kha nathumli 
sheikhauta Christawui paokaphā 
chi mashongachei khavai kasā 
mi kaikha leili. 8Kha ithum lapai, 
kazingramwui kazingrao lapai, 
ithumna hāshok kahai paokaphā 
chi maningla katei hāshokta 
khaleiya, ā chi khonkashi ngasā 
ranu. 9Reda ina nathumli hāng 
kahai thāda, āruila hāngluishitli, 
nathumna samkaphanga paokaphā 
chi maningla katei hāshokta 
khaleiya ā chi khonkashi ngasā 
ranu. 10Kaja āra, ina miwui khayā 
kaphāka Var ivarāwui khayā 
kaphā khala? Ina mili ningyāng 
ungkhavai kasālā? Kaja miwui 
khayā kabhāna ji'kha, I Christawui 
shairao maning mana.

Varivarāna Hogakhui
11Kha ivānaobing, ina hākashoka 

Paokaphā chi mikumowui maning 
mana kaji ina nathumli chitheimi 
haira. 12Kaja ina mikumowui eina 
masamphang mana lha ili mina 

Gentilebingli  vākhavai kala 
āthumna āhui rimkashokbingli 
vākhavai khamayā miya. 10Kathai-
kachāmbingli phaningungmilu 
kaji hi māng hāngmiya, chi ina 
sāngailāk eina leikasā ot phalunga.

Paulna Peterli Khangasung
11Kha Peterna Antiochli kharā 

tharān, ina āli ngasunga, kaja 
ā yon haowa. 12Kaja Jamesna 
mi machihorā ranglakha, āna 
Gentilebingli zārumsai, kha 
āthum rākahaiwui thili, āhui 
rimkashokbingli ngacheeda ā 
khalatta ngateihāng eina lāchā 
haowa. 13Jehudinao kateila āli 
ngasoda sāgakhaning ot sai, 
chieina Barnabaslila āthumwui 
sāgakhaning otsak chili thān 
thui haowa.

14 Ā t h u m w u i  o t s a k  c h i 
khamashunga paokaphāwui āthi 
mashur thura da kathei eina, āthum 
saikorawui mangāli ina Peterli 
hānga, “Nana Jehudinao ākha 
sāda, Jehudiwui otsak maningla 
kha Gentilebingwui otsak sāda 
ringlaga khi sāda Gentilebingli 
Jehudinao sāda ringlu da dandi 
sākhala?”

15Ithuma Jehudi sāda kapharāna, 
morei kaphunga Gentilebing 
mathā mana. 16Āyin khamayon 
eina maningla kha Jesu Christali 
shitkasang mangā eina mashun 
samphang ngasaka kaji ithumna 
thei, kaja āyin khamayon eina 
maningla kha Christali shitkasang 
mangā eina mashun samphang 
khangasakna, kaja āyin khamayon 
e i n a  k h i b ā n a k h a  m a s h u n 
masamphang ngayao mana.

17“Ithum nala Christali zangda 

Paokazatbingna Paulli Khamayā

2 1Zingkum tharāda matiwui 
thil i Barnabasli ngasoda 

ina Jerusalemli kāluiya, kala 
Tituslila thānphunga. 2Mahākhami 
āthi shurda kālaga, ina sāda 
k ha le i  ch i  ā rema ma ngasā 
khavai kathānabingli ngathumda 
samphanglaga Gentilebingli ina 
hākashok paokaphā chi āthumli 
hāngmiya. 3Kha ina ngaso kasā 
Titus chi Greeknaona jilala āhui 
rimshok khavai dandi masā mana. 
4Jesu Christali ithumna ningkhān 
samkaphang chi rāra̱yang khavai 
āthum kaikhana makhamashunga 
ā v ā n a o b i n g l i  n g a t h u m d a 
thānrālaga, ithumli tuknar khavai 
sāhaowa. 5Kha paokaphāwui 
khamashung chi nathumwui 
lungli lei ching khavai, āthumli 
ithumna mik khayipkhawui vāngla 
mahamsang mana.

6Āt hu m k a i k hava  k hayā 
kakā mibingna jilala iwui vāng 
khikha khangatei malei mana; 
Varivarāva mimai mayang mana, 
kaja miwui mangāli khayā kakā 
china iwui vāng khikha ngarum 
kasang malei mana. 7Kha Peterli 
āhui rimkashokbingwui vāng 
paokaphā horsangkhami thāda 
āhui marimkashokbingwui vāng 
paokaphā chi ili horsangkhamina 
da āthumna thei. 8Kaja Peterli 
āhui rimkashokbingwui vāng 
paokazata sākhavai ot sākhangasak 
thāda, ilila Gentilebingwui vāng 
paokazata sākhavai ot sāngasaka. 
9Kala pākra̱ sāda khaleiya James, 
Cephas kala John, āthumna ili 
mikahai lukhamashan chi kathei 
chitharān, Barnabas inili āthum 
pāng ngasin khuida, ithumna 

kahai kasā chi, āyin khamayon 
mangā eina kasālā, maning'kha 
kashā chi shitkasangwui vāng 
eina khala?

6Abrahamwui thāda, “Āna 
Varivarāli shitkasangwui vāng 
āli khamashung-khangarongna 
da shānkhui.” 7Chiwui vāng 
eina ,  sh it kasangbing māng 
china Abrahamwui naongarāna 
kaji  thei lu.  8Gent i lebingli la 
shitkasangwui vāng Varivarāna 
mashun mira kaji hi Kathara 
tuili relāk eina hāngmi haoda 
Abrahamli paokaphā hi hāshok 
haira sai, “Nawui mangā eina yur 
saikora sokhami ngasā ngasakra.” 
9Chiwuivāng eina shitkasangbing 
china shitkasanga Abrahamli 
ngasoda sokhami ngasāra.

10Khikhala jila āyin khamayona 
saikora chi khonshātwui āzingli 
lei; kaja hithāda kapi haida lei, 
“Āyinwui lairikli kapi kahai 
saikora chi makhamayon mi 
kajiva̱ khonkashi ngasā ranu.” 
11Var ivarāwui mangāli  āyin 
khamayon eina khibālikha mashun 
mami mana kaji tharzā eina thei 
haira kaja, “Shitkasang mangā 
eina mashun samphang kahai mi 
china ringra.” 12Kha āyin hiya 
shitkasangli khangashik malei 
mana, kha “Āyin khamayona mi 
china chiwui āthi shurda ringra.” 
13Ithumwui vāng khonshi kahaiya 
ākha sāda, Christana ithumli āyin 
khonshātwui eina ngadangmi 
haira, kaja hithāda kapi haida 
lei, “Thingtungli chithit kahaiya 
mi chi khonkashina.” 14Chiwui 
vāng eina Christa Jesuwui mangā 
eina Gentilebingna Abrahamwui 
sokhami chi samphang ngasaka, 

m a s hu n  s a m ph a ng  k h ava i 
bhāli jilaga ithumwui morei lei 
ching'kha, Christa hi moreiwui 
raona jisilā? Chithā shārra! 18Kaja 
ina sākhayāng kahai chiwui tungli 
sākālui'kha, I khalatta chonmakān 
kahaina. 19Kaja Varivarāli zangda 
ring khavai iva āyin chiwui mangā 
eina āyinli thi kahaina. 20Iva 
Christali ngasoda shaoshānrum 
kahaina, r ingda khalei chi I 
maninglui mana kha Christana ili 
kharingna; ibhasāli ina ārui ringda 
khalei hi ili leishida Ā khalatta 
iwui vāng jigatkhame, Varivarāwui 
Naomayarali shitkasangwui mangā 
eina kharingna. 21     2  Varivarāwui 
lukhamashan chili ina makhamayā 
masā mana, kaja āyin khamayon 
m a n g ā  e i n a  k h a m a s hu n g-
khangarong ngasā paisija Christana 
kathi hi āremana.”

Shitkasang kala Āyin

3 1O h  m a n g k h a m a 
Galatianaobing! Khamashung 

ch i l i  ma nga n ā sa ng  k hava i 
nathumli khibāna khara̱ sangmi 
hao khala? Jesu Christali shaoshān 
kahai chi nathumwui mangāli 
sāchithei haira. 2Ina nathumwuili 
hi theikhui ngaiya: Manglā hi 
nathumna āyin khamayon mangā 
eina samphanglā, maning'kha 
nathumna kashā chi shitkasang 
mangā eina samphang khala? 
3Nathum chiyākha mangma̱lā? 
Manglā eina haophok kahai chi 
bhasā eina ngachang haoki kajilā? 
4Nathum ārema eina kachot 
kachāng kajungkha phunglā, 
nathumwui chotchān chi ārema 
sākahailā? 5Chiwui vāng eina 
nathumli Manglā mida matakkhak 

āyin leisāsi kaja, khamashung-
khangarong hi āyinwui mangā eina 
samphang hairara. 22Kha Kathara 
tui china saikorali moreiwui 
āzingli nar haowa, kaja Jesu 
Christali shitkasang manga eina 
samphangra kaji tuingashit chi 
shitkasangbingli mikhavaina.

23Naoda rāphongmiki kaji 
shitkasang chi marārang lakha 
āyinna ithumli mayomida bhārimi 
hai kasāna. 24Chiwui vāng eina 
shitkasang mangā eina Christali 
zangda ithumna mashun samphang 
khavai āyinna ithumli thānmi. 
25Kha shitkasang chi rākahaiwui 
thilia, thānkhame chi masāvailui 
mana.

Varivarāwui Naongarā
26Kaja Christa Jesuwui mangā 

eina nathum saikora Varivarāwui 
naongarāsera. 27Kaja Christali 
zangda ra̱hik kahaibing saikora 
Christali kashan-kachon thāda 
ngavai  kahaina.  28Jehudi la , 
Greekla, shairaola, ningkhan 
kahaila, sha̱naola, mayarnaola 
makhailui mana, kaja nathum 
saikora Christa Jesuwui mangā 
eina ākha mānga. 29     3  Christawui 
ngasā hai'kha nathum Abrahamwui 
bha̱pengsera, kala tuingashitwui 
āthi shurda shimluikatna.

4 1Ina nathumli  kahāngna , 
“ S h i m l u i k a t b ā  c h i 

ng a nu i l a k h ava  s a i ko r aw u i 
ā k h av ā n a  j i l a l a  s h a i r a o l i 
nga r a icha i .  2K aja  āvāv a̱ na 
machipam ranglakha eina dangda 
thānkhame kala chākkhāna chiwui 
āzingli khaleina.” 3Chithāda sāda 
nganuilakha okathuiwui āpong 

chieina Manglāna ngashitmi kahai 
chi shitkasang mangā eina ithum 
samphanga.

Āyin Kala Tuingashit
15Ivānaobing, ina mi ākha 

sāda khamatuina: mikumowui 
khangashit ngasāsā lapai, mi 
ākhana mayāda tuingashit sākahai 
chi, khibānakha masākhai kala 
mangarumsang luipai mana. 
16Tu i nga sh i t  ch i  Abr a h a m 
kala āwui bha̱pengli kasāna. 
“Bha̱pengbing,” da kajungkhali 
kahāng maning mana kha, “Nawui 
bha̱pengli,” da ākha māngli hānga, 
chiya Christana.

17Chieina ina hi kahāngna, kaja 
Christawui mangā eina Varivarāna 
tuingashit sāhailaga zingkum 
shāmati thumrāwui thili khami 
āyin china sākahai tuingashit chi 
khikha maning mana da masākhai 
pai mana. 18Kaja āyinwui mangā 
eina shimluikat chi samkaphangna 
jisi kaja tuingashitwui mangā eina 
maning thura; kha Varivarāna 
Abrahaml i  t u i ngash i t  sād a 
shimluikat chi khamina.

19Chithākha āyin chi khiwui 
vāng khami khala? Hiya tuingashit 
sākahaiya bha̱peng chi marā 
ranglakha, khayon-khamāng 
hi khi khala da thei khavai 
ngarumkasangna, chi tuisak 
sākhame pāngli horsangmida 
kazingraobingl i  sh ichin laga 
khamina. 20Tuisak sāmena mi ākha 
māngli tuisak masāmi pai mana, 
kha Varivarāva ākha mānga.

21 Āy i n  h i  Va r i v a r ā w u i 
t u i ngash i t l i  ma k hamayā lā? 
Chithā shārra. Khi khala jila, 
mikumoli kharing mikashapa 

k aga z ā n a  na t hu m l i  k a chot 
samphang ngasaklala nathumna 
ili yangkhei kahai masāla, kha 
Varivarāwui kazingrao thāda, 
lāngmeida Christa Jesu thāda 
ili nathumna khui. 15Chitharān 
nathumna chiyākha ringkaphā 
chi āruiva kathā hao? Kaja sāpaisi 
kaja nathumwui mik eina dangda 
latshoklaga ili mi haisā lapai kaji 
ina shākhi sāshapa. 16Khamashung 
kahāngwui vāng āra I nathumwui 
yangkashe ngasā kahailā?

17 Ā t h u m n a  n a t h u m w u i 
vāng malung chānglāka, kha 
phāk havaiw ui vāng maning 
mana, nathumli iwui eina ngatei 
ngasak hailaga āthumwui vāng 
malung chāng ngasak ngaiya. 
18Ina nathumwuili khalei ātam 
māngli maningla , kha ātam 
kajida khamathāwui vāng malung 
kachāng hi phai. 19Inaongarā, 
Christawui khangachā chi nao 
thāda nathum na mavaik hu i 
ranglakha, nao khara̱ thāda ina 
nathumwui vāng chotluida lei. 
20Ārui ina nathumli ngasopamsāsi 
kaja jong, iwui tui matui hila 
ngachei khangai, kaja nathumwui 
vāng iwui ning kashaklāk haowa.

Hagar eina Sarah
21 Āy i n w u i  ā z i n g l i  l e i 

khangaibing, hānglu, nathum 
āyin tui chi mashāli khala? 22Kaja 
Abrahamna naomayara khani lei: 
ākhana raobāva̱wui, ākhabāna 
ākhavaiva̱wuina da kapi haida lei. 
23Kha raobāva̱wui chiya bhasāwui 
khangachā thāda pharai, kha 
ākhavaiva̱wui chiya tuingashitwui 
āthi shurda kapharāna.

24Hi sākachitheina, kaja hi 

eina ithumli narlaga leisai. 4Kha 
āngasut chi ungkashung eina 
Varivarāna Āwui Naomayarali 
shivātmida, āyinwui āthi shurda 
sha̱naona rāpharāmiya. 5Chi 
āyinwui āzingli khaleibingli 
ngadangkhui khavaina, chi ithumli 
Varivarāwui naongarā ngasā 
ngasak khavaina. 6Āra nathum 
Varivarāwui naongarā ngasā haoda, 
Varivarāna nathumwui wuklungli 
Āwui Naomayarawui Manglā 
chihorā mida, “Abba♦, Āvā!” da 
nathumna kahona. 7Chiwui vāng 
eina na shairao maninglui mana, 
kha ānaomayarana, naomayara 
sāhai'kha Christawui mangā eina 
na Varivarāwui shimluikatna.

Galatianaobingwui 
Vāng Phaningkhami

8Khare kachāng Varivarāli 
mathei ranglakha, khangachā 
eina kameobing mak haning 
chili nathumna otram ngatha̱sai. 
9Kha āra nathumna Varivarāli 
thei hailaga, lha lākhashong 
Varivarānala nathumli thei hailaga, 
kathāda nathumna ngazanlāk 
kahai khikha makhaning chili 
hanungluilaga rao sāluika, kazing 
kumshok-kumzang kala zingkum 
mayonpamli. 11Ina nathumwui 
vāng chotchāngda otram ngatha̱ 
kahai chi ārema sāhaoki jiaitei da 
khananglākli.

12Ivānaobing nathumli poli, ina 
kasā thāda sālu, kaja ila nathumna 
kasā thāda sai. Ili nathumna 
khayon sākahai maleilāk mana. 
13Iwui bhasāli kakhanang kachot 
khaleiwui vāng, reda ina nathumli 
Paokaphā hākashok chi nathumna 
thei. 14Iwui bhasāwui kakhanang 

haira, chili nganingtitlu, nathumli 
n a r h a i  k a s ā  r a o p a m  ch i l i 
mahengsang luilu.

2 N g a n ā l u ,  P a u l  i n a 
nathumli kahāngna, nathumna 
āhuirimshoklui'kha, nathumwui 
vāng Christa hi tongzā khavai khikha 
malei mana. 3Āhui rimkashoka 
nathum saikorali ina shākhi sāluili, 
kaja āyin kajiva̱ mayon khavai 
nathum leiman zangda khaleina. 
4Āyin eina mashun samphang khavai 
kasā nathum, lukhamashanwui eina 
konglui haida Christawui eina 
mahei kahaina. 5Kaja Manglāwui 
mangā eina ithumna shitkasangwui 
khamashung-khangarong chi 
honchiching khaleina. 6Kaja Jesu 
Christawui mangāli shitkasangwui 
leishāt otsak hi maningla āhui 
rimkashok marimkashok chi khikha 
maning mana.

7Nathum mathālāk eina shongzā 
ngakhui haira sai. Khamashung chi 
manganā khavai nathumli khibāna 
hap hao khala? 8Nathumli khibāna 
suikhui hao khala, hi nathumli 
hokhuikhame Āwui eina maning 
mana. 9Khawok kateokha china 
khamuidang katongali kapchung 
ngasak shapa. 10Nathum kaphaning 
mangachei mara da, Prohowui 
mangāli I ning nganungkhun 
eina leili, khibā khibākha ranu, 
nathumli pa̱ngapā khangasak mi 
chili bichār sālākra. 11Ivānaobing 
ina, āhui rimkashok hāshoksi 
kaja, ili khi sāda rekkharekra 
khala? Chithāsāsi kaja krush 
china phei ngaphok khangasak 
maleiluilāk mana. 12Nathumli 
pa̱ngapā khangasakbing chiya 
āthum khalatta ākhāla sāchao 
hao ranu.

tuingashit khanina: Hagarna 
raopamwui eina kapharā chi 
Sinai kaphungwui āmahāna. 
25Kaja Hagar h i  Arabiaw ui 
Sinai kaphungna, kala ārui āwui 
naongarāli ngasoda nar haida 
khalei Jerusalemli ngaraichaiya. 
26Kha ātungshongwui Jerusalem 
chiya ningkhān ngasāya, chi 
ithum saikorawui āva̱va̱na. 27Kaja 
hithāda kapi haida lei:

“Mathānlu nao makapharāva̱
Nao kashumva̱,
Mathānda vaolu,
Nao khara̱wui kachot 

makatheiva̱!
Kaja ngachākyāng eina hor 

kahaiva̱wui naongarāna 
gahara khaleiya āwui 
naongarāli jungmei 
haira.” 

28Ivānaobing, Isaac thāda, 
ā r a  i t h u m  t u i n g a s h i t w u i 
naongarāna. 29Kha chitharān 
bhasāwui āthi shurda kapharābā 
china Manglāwui āthi shurda 
kapharābā chili rekgakharek 
thāda āruila chithā papama. 30Kha 
Kathara Tuina khi hāng khala? 
“Rao sha̱nao eina āwui nao chi 
kasham haolu, kaja raobāva̱wui 
naomayara china ākhavaiva̱wui 
nao chili ngasoda shimlui yar 
masamphang pai mara.”

31     4  Chieina ivānaobing, ithum 
rao sha̱naobāva̱wui naongarā 
maning mana kha ākhavaiva̱wui 
naongarāna.

Christana Ningkhān Khangasak

5 1Ningk hān ngasā  k havai 
Christana ithumli chihomi 

22Kha Manglāwui ādhei chiya 
leikashi, khamathān, chingri 
k a h a i ,  c h ā n g k h a m a r e n g , 
s a i k h a l ā m ,  k a p h ā  k a s ā , 
shitkasang, 23malungkhanim, 
khalatta khangarin. Hikathāli 
āyin mangavā mana. 24Christali 
zang kahai āthum chiya, bhasāwui 
ningkachāng kala khamathang 
saikora krushli chithit kahaina. 
25Ithuma Manglāli ring haoda 
Manglāwui āthi shurda zatsa. 
26     5  Ithum malāngso phalung mara, 
ākha eina ākha malung mavāt 
ngarok ngasak phalung mara kala 
mamikpaishi ngarok mara.

Kaphā Sāmi Khangarok

6 1Ivānaobing kachikathāna 
k h a y o n - k h a m ā n g  k a s ā 

thei'kha, manglāli khangavapa 
nathumna malungkhanim eina 
ngak ui  k hui lu ,  na k halat t a 
ngasharlu kaja nala kasuili tātung 
paishina. 2Ākhana eina ākha 
kharit otphung chi phung ngachon 
ngaroklu, chithāda Christawui 
āyin chi ungshung ngasaklu. 3Kaja 
khikha makhaninga mi china 
ilāka da phaning'kha ā khalatta 
kachipatna. 4Mi kajiva̱na kachichā 
khalattawui ot majukkhui ranu, 
chieina katei l i  mangadamla 
khalatta ringphā shapra, 5kaja 
mi kajiva̱ kachichāwui otphun 
phungki kajina.

6Tamkachithei samphangda 
khalei ā china chishutkhamibā 
chili kaphā wot saikora sakrum 
phalungra.

7 M a m i n a m  n g a s a k ' l u , 
Var ivarāl i  mangashansā pai 
mana; kaja kachichāna yhao 
kahai chi kachichāna hāt ra. 

13Kaja ivānaobing nathumli, 
ningkhān khavai hogakhuina; 
nathumwui ningkhān chi bhasāwui 
vāng mangasā ngasak hai'lu, kha 
leishida ākha eina ākha otram 
ngatha̱ ngaroklu. 14Kaja āyin saikora 
chi tuikhur ākha hi eina ungshung 
ngasaka: “Nawui khongnainaoli na 
khalatta leikashi thāda leishilu.”

15Kha nathum ākhana ākhali 
ma kei  nga rok t a  sā k hayā ng 
ngarok'kha, nathum ākha eina 
ākha mayuisang ngarok pai shina 
da, ngasharlu.

Manglāli Kharing
16Ch ie i na  i na  ka hā ng na: 

Manglāwui āthi shurda zatlu, 
chithā'kha bhasāwui khamathang 
chi masā mara. 17Kaja bhasāna 
n i ng k a chā ng  ch i  Ma ng lā l i 
mamayā mana, kala Manglāna 
bhasāli mamayā mana; kala āni 
ākha eina ākha mamayā ngarok 
mana, chieina nana ningkachāng 
chiwui āthi shurda mazat mara. 
18Kha Manglāwui āthi shurda 
zata'kha, nathum āyinwui āzingli 
malei mana.

19 Bh a s āw u i  o t s a k  ch iya 
thei pailāka, chiya: phokaphā, 
k h a n g a s h ā m ,  m a k a t h a r , 
shu i k hangasha i ,  20meoma̱ l i 
khokharum, meowor, yangkashi, 
khanganang, mikpaikashi, malung 
khavāt, kākharām, kaikhangarok, 
mijang kakhom, 21yuikashi, mi 
khayum, khamarip, morkasa̱-
morkahāk, kala hikathāthā, ina 
nathumli reda hāng hai kasā 
chi āruila marāshokrang lakha 
kahāngna, hikathā kasābing 
chi Var ivarāwui wungramli 
mazang mara.

chila āyin mamayon mana, kha 
āthumna nathumwui bhasāli lāngso 
khangaiwui vāng nathumli āhui 
rimshok ngasak khangaina. 14Kha 
ithumwui Proho Jesu Christawui 
krush chiwui mangā eina, okathuina 
ili kala ina okathuili thi kahai 
hi maningla ina lāngso khavai 
khikha malei mana. 15Kaja āhui 
rimshoklala marimshoklala Christa 
Jesuwui vāng china khikha maning 
mana, kha Varivarāna midhar ngasā 
khangasakna. 16Yanzā hiwui āthi 
shurda kazata saikorali chingri 
kahai kala lukhamashan ngasā 
ranu kala Israelwui Varivarāwui 
tunglila.

17 Ā r a  i l i  k h i b ā n a k h a 
masheikhauta ranu, kaja ibhasāli 
Proho Jesuwui āmachut leiya.

18Ivānaobing,  Proho Jesu 
Christawui lukhamashan china 
nathumwui manglāli ngayurmi 
ching ranu. Amen.

8Kaja kachikathāna bhasā eina 
yhao'kha bhasāwui āthi shurda 
kashui hātkhuira, kha Manglā eina 
yhao kahai āthumna Manglāwui 
āthi shurda kadang makhavai 
kharing hātkhuira. 9Kaphā kasāli 
ngachāng mazat hai'sa, kaja 
ithumna ning masuitā'kha āngasut 
khaung chitharān hātgakhui 
samphangra. 10Chiwuivāng eina 
ātam leilakha saikorali ithum 
kaphā sāmisa, matailāk eina 
shitkasang khangarumbingli.

Hāngkhamachin
11Ipāng eina kagapi maraokhao 

kahai chithi hi yanglu.
12Nathu m l i  ā hu i  r i mshok 

phalungra da dandi kasā āthum 
chiya ākorshong maikhayā chithei 
ngailāka, āthum chiya Christawui 
k r ushw ui vāng rekgak harek 
masamphang khangaiwui vāngna. 
13K aja  ā hu i  r i m ka shokbi ng 

vāng khala? _______________________________________________________
_________________________________________________________________
________________________________________________________________

2. Lairik hi khangatei otngarutli (ministry) mashichin 
    ngai khala?

Mah Maning 
mana

a) Tracks kala pao hākashok kathāli? Mah Maning 
mana

b) Yarui kala mashāwui tamkharumli? Shichin 
ngaiya

Mashichin 
ngai mana

c) Yāruina khanganāli? Radio programli? 
Bible tamkharumli? Bible schoolli?

Mah Maning 
mana

3. Nawui mibingli khalat kahai khuilu da makatommi 
    ngaira khala?

Mah Maning 
mana

Maning’kha khiwui vāng khala? ______________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________
_________________________________________________________________


